
Rhagair

Unwaith eto mae darllen am yr holl weithgarwch a ddisgrifir yn yr Adroddiad Blynyddol yn  fy syfrdanu i. Cymaint o waith dygn, dychmygus, diddorol a threfnus. Amrywiaeth helaeth o feysydd llafur, a hwnnw’n llafur cariad. Pethau’n digwydd ym mhob cwr o’r wlad, ac mewn ieithoedd heblaw’r ddwy iaith genedlaethol. Llenyddiaeth yn cyfoethogi bywyd pobl o bob cefndir ac mewn amryfal sefyllfaoedd, o ysgolion i lyfrgelloedd, o garchardai i ysbytai meddwl. Diolch amdano.

Elfen bwysig arall ydy’r gweithgarwch o gyfieithu a lledaenu ein llenyddiaeth yn y ddwy iaith i wledydd ac ieithoedd tramor.

Hyd y gwelaf i'r unig beth y mae angen mawr amdano i’r Academi fynd hyd yn oed yn fwy o nerth i nerth ydy mwy o gyllid. Hwyrach nad ydyn ni mor ffilistaidd ag y buon ni, ond mae’r gymhariaeth rhwng yr hyn a gyfrannwn ni at y celfyddydau yn gyffredinol, ac i lenyddiaeth yn arbennig, a’r arian a deflir i ddifancoll mewn rhyfeloedd diangen yn warthus. Mae celfyddyd - a llenyddiaeth yn flaenllaw yn hyn - yn fodd i ddiwyllio pobl, a lleihau’r elfen fwystfilaidd sy’n llechu yn yr hil ddynol.

Parhaed y gwaith hollbwysig, a diolch i’r staff am eu hymroddiad.
Harri Pritchard Jones

Rhagair 

Yn fy rhagarweiniad i adroddiad blynyddol yr Academi y llynedd, dywedais nad oedd y cyllid a gâi'r Academi yn agos ddigon i ateb yr anghenion a bod angen ei gynyddu. Yn yr hinsawdd ariannol sydd ohoni, sy'n cynnwys effaith costau Gemau Olympaidd 2012, mae hynny'n annhebygol, er gwaethaf yr ewyllys da yr ydym wedi ei ennill ymysg ein darparwyr a'r gydnabyddiaeth gynyddol ymhlith y cyhoedd i'n gweithgareddau fel asiantaeth hyrwyddo llenyddiaeth Cymru. 

Prif ddigwyddiad y flwyddyn fu lansio Gwyddoniadur Cymru yr Academi. Mae hyn yn garreg filltir yn ein datblygiad a bu ddeng mlynedd yn dwyn ffrwyth – talodd hynny ar ei ganfed. Etifeddwyd y prosiect oddi wrth yr hen Academi ar adeg pan oedd disgwyl i'r prosiect bara tair blynedd. Ni fu'n daith rwydd, ond ag ymroddiad y golygyddion a chefnogaeth ddiflino'r Academi a Chyngor y Celfyddydau, bu'n daith lwyddiannus. Cynyddwyd y gyllideb a bu newidiadau o ran rheoli; ychwanegwyd pedwerydd golygydd. Nid arbedwyd dim. A'r gyfrol bellach wedi'i chyhoeddi, bydd y digwyddiad hwnnw rwy’n sicr yn un nodedig ym mywyd ein gwlad. Cyfarchaf gamp y golygyddion, a Gwasg Prifysgol Cymru am drafod prosiect mor fawr mewn ffordd mor fedrus. 

Fel y gwelir yn ddigon amlwg o'r Adroddiad, nid ydym yn gorffwys ar ein rhwyfau nac yn bodloni ar ein bri. Mae manylion lu am yr hyn a gyflawnwyd y llynedd ac am y cynlluniau cadarn sydd gennym ar gyfer y blynyddoedd sydd i ddod. Mae'r Academi'n edrych tua'r dyfodol â gweithgareddau eang eu hapêl a difyr eu cynnwys. Gweithredoedd da mewn byd drygionus.

John Pikoulis
Adroddiad Blynyddol yr Academi 

2007 –2008

Llenyddiaeth. Mwy nag o'r blaen, mae hynny'n sicr, ac am gyn lleied o arian hefyd. Mae llenyddiaeth yn un o'r bargeinion mawr yng Nghymru. Mae o fewn cyrraedd pawb, mae'r gost yr uned yn isel, ac mae diddordeb gan bawb, bron yn ddiwahân. Cyfanswm y gost yn ddim o’i gymharu â'r hyn a wariwn ar iechyd neu addysg neu ffasiwn. 2007-2008 oedd ein blwyddyn orau eto.

Fel erioed, dull yr Academi o weithio yw galluogi eraill lle bo hynny'n bosibl ac yn effeithiol. Darparwn yn uniongyrchol os yw hynny'n ymddangos yn briodol. Er mwyn cyrraedd mwy o bobl cydweithiwn ag amrywiaeth o sefydliadau y tu mewn i Gymru a'r tu allan, a’r amrywiaeth hwnnw weithiau’n syfrdanol. A hithau bob amser yn rheng flaen diwylliant, nid yw llenyddiaeth yn aros yn ei hunfan. Fel asiantaeth ddeinamig ac egnïol mae'r Academi bob amser yn ymateb.

Am y deng mlynedd ddiwethaf bu'r Academi'n ymgyrchu dros broffesiynoli awduraeth yng Nghymru. Heb gydnabyddiaeth resymol am yr hyn a wnânt bydd awduron naill ai'n rhoi'r ffidil yn y to neu'n symud ymlaen. Nid yw cyfraddau cydnabyddiaeth ariannol am ymddangos mewn print, am ddysgu, am ddarlleniadau cyhoeddus nac am arwain gweithdai wedi newid rhyw lawer ers o leiaf ddeng mlynedd. Efallai fod blaendaliadau gan gyhoeddwyr, lle bo'r rheiny i'w cael, yn well nag y buont. Ond maent yn dal yn llawer llai na chyflog y gellir byw arno. Yn anorfod, mae'n rhaid i awduron yng Nghymru sy'n ceisio byw ar ysgrifennu edrych y tu hwnt i'n ffiniau. I rai, gall hynny olygu symud oddi yma. Er mwyn cystadlu ar lwyfan y byd, mae angen i Gymru dalu cydnabyddiaeth iawn i'w hawduron. Nid yw statws amatur a natur ran-amser llawer o'n hawduron mwyaf yn briodol i wlad yn yr unfed ganrif ar hugain sy'n deisyfu adeiladu cenedl.

Cred yr Academi y dylai awduron bob amser dderbyn tâl ariannol am yr hyn a wnânt. Mewn byd lle mae dŵr yn costio a lle codir am siarad does dim byd i'w gael am ddim. Dylai cyfraddau cyfrannu at gylchgronau adlewyrchu'r oes ddigidol. Dylid codi ffioedd darllen o leiaf 50% (fel eu bod yn weddol agos at y cyfraddau a delir dros y ffin yn Lloegr). Dylid cynyddu blaendaliadau llyfrau yn yr un modd. Ac os caiff y Cynulliad y pwerau yna efallai y gallai Cymru fabwysiadu'r drefn Wyddelig a chynnig cymhellion i awduron trwy gyfrwng eu treth incwm. Mae ein cenedl wedi cynhyrchu peth o'r ysgrifennu gorau yn Ynysoedd Prydain. Mae angen i ni annog parhad y cynhyrchu hwnnw.

Mae hwn, wrth gwrs, yn gyfnod o newid mawr yn y ffordd yr ydym yn cadw, yn cyrraedd ac yn defnyddio gwybodaeth. Mae’n gyfnod cythryblus o ran rheoli hawliau digidol. Mae data ar gael am ddim yn helaeth ar y rhyngrwyd. Mae blogiau a mathau eraill o eirio digidol yn lleng. Arweiniodd hyn oll at gred ymhlith llawer na ddylai ysgrifennu creadigol gostio dim. I wneud pethau'n waeth, mae hefyd wedi arwain at yr honiad bod cynnyrch creadigol un unigolyn llawn cystal â chynnyrch un arall. Mae rhwyddineb rhoi popeth ar y We wedi ein gwneud yn eiriog a thafotrydd. Gwanhawyd y diffinio hwnnw ar awduraeth a ddeuai yn sgil cyhoeddi copi caled o lyfr. I raddau helaeth nid oes na rheoli na monitro na gwirio ar ddemocratiaeth y cyfryngau newydd. Mae llyfrau'n colli eu dibyniaeth ar bapur a chyn hir bydd mwy a mwy ohonynt yn ymddangos mewn mathau newydd o ddiwyg ac yn cael eu marchnata mewn ffyrdd cwbl newydd. Mae'n rhaid i'n hawduron gael hyd i ffordd economaidd trwy'r ddrysfa hon. Mae angen diogelu ansawdd yr hyn a greant.

Y Rhuthr Newydd 

Dros y deng mlynedd ddiwethaf bu cynnydd sylweddol yn nifer yr awduron newydd sy'n gweithio yng Nghymru ac yn nifer y llyfrau a gyhoeddant. Nid cynnydd bychan yw hwn, mae'n gynnydd mawr. Yn 2001 cynhyrchwyd 511 o lyfrau Cymraeg yng Nghymru a 464 o lyfrau Saesneg. Erbyn 2007 roedd y ffigurau wedi cynyddu i 593 o lyfrau Cymraeg a 724 o lyfrau Saesneg. I wlad fechan mae hynny'n gynnydd enfawr. Ag anogaeth nid ansylweddol gan Gyngor Llyfrau Cymru mae ein cyhoeddwyr wedi ei chael yn haws cael eu cynhyrchion i'r farchnad ac yn haws eu gwerthu. Â chymorth cynlluniau'r Academi sy'n rhoi awduron creadigol mewn ysgolion, ar daith ac mewn gweithdai ar draws Cymru, cynyddu hefyd a wnaeth nifer y bobl sy'n troi at ysgrifennu. Efallai mai arnom ni ein hunain y mae'r bai am ruthr newydd yr unfed ganrif ar hugain tuag at greadigrwydd llenyddol.

Rhuthr ydyw yn sicr. Fel Asiantaeth Hyrwyddo Llenyddiaeth i Gymru, mae'r Academi ar hyn o bryd yn gweld y galw mwyaf erioed am ei gwasanaethau. Nid oes wythnos yn mynd heibio heb i sôn am fenter newydd, cyhoeddwr newydd, awdur newydd, cynllun newydd, cydweithrediad newydd neu gynnig newydd ein cyrraedd. Mae'r galw bellach ymhell y tu hwnt i'r hyn y gallwn ei gyflenwi. Mae trosiant yr Academi wedi cynyddu dair gwaith mewn deng mlynedd. Mae'n dal ymhell o ateb y galw.

Dyma ddyddiau'r gwobrau mwy hefyd, y dyddiau pan fo'r gorau yn cael sylw trwy gyfrwng gwobrau a chlod a bri cyhoeddus. Mae hynny'n hwb mawr i fusnes ac, ymhlith y nifer fawr o awduron newydd sydd bellach yn dod i'r amlwg, mae'n ffordd o ddynodi gwerth. Bydd Gwobr Dylan Thomas, gwobr ddwyflynyddol am ffuglen gan awduron o dan ddeg ar hugain oed, yn cael ei chynnal eto yn 2008. Bu Gwobr Llyfr y Flwyddyn 2007 yr Academi a Chyngor Celfyddydau Cymru yn llwyddiant ysgubol. Denodd Cystadleuaeth Farddoniaeth Ryngwladol Caerdydd fwy o ymgeiswyr nag erioed. Felly hefyd Wobr John Tripp am Farddoniaeth Lafar a Chystadleuaeth Stori Fer Rhys Davies. Mae gwobrau Creu Cymru Cyngor y Celfyddydau yn rhoi tair prif wobr i awduron. Mae'r achlysuron hyn yn cynnig nid yn unig ffocws cymdeithasol gwych i awduraeth ond maent hefyd yn hoelbrennau y gall y cyfryngau fachu eu sylw arnynt.

Uchafbwyntiau 

Yn sgil yr holl frwdfrydedd hwn mae cyfres gynyddol o stompiau a slamiau barddoniaeth yn dal i ddenu cynulleidfaoedd mawr yn y ddwy iaith. Mae cyfres yr Academi, Nights For The Unpublished, a gafodd eu cynnal yn uniongyrchol gennym fel Asiantaeth yn ogystal â chan eraill, wedi rhoi llwyfan i unigolion ar risiau isaf yr ysgol. Bu adeg pan oedd cyfranogwyr y nosweithiau hyn yn hwyrddyfodiaid bron yn ddieithriad. Ond bellach, ifanc ydynt fel rheol.

Mae'r Academi hefyd wedi cynyddu nifer y cynlluniau y mae'n eu cynnal ar y cyd â mudiadau eraill. Ar y cyd â Chymdeithas Farddoniaeth y DU sydd â’i chanolfan yn Llundain, Llyfrgell Farddoniaeth yr Alban, Canolfan Seamus Heaney Gogledd Iwerddon a'r Forward Press trefnodd yr Academi daith farddoniaeth trwy'r DU i hyrwyddo Diwrnod Cenedlaethol Barddoniaeth. Ar y cyd â Undeb Awduron y DU cynhaliodd yr Academi gynhadledd yn Belfast. Daeth yr Academi yn aelod ffurfiol o literaturetraining, adnawdd a darparwr gwybodaeth y DU. Ar y cyd ag CCC buom yn trefnu Llyfr y Flwyddyn ac elfen lenyddiaeth Gwobrau Cymru Greadigol. Cynigiodd yr Academi gyngor i amrywiaeth eang o sefydliadau byd-eang yn amrywio o'r Smithsonian Folk Festival, y Nobel Institute, Festival du Livre en Bretagne, y BBC, Cynllun newydd Awduron mewn Ysgolion Lloegr, Cyngor Celfyddydau Iwerddon, Sefydliad Paul Hamlyn, ac eraill. Pam mae'r rhyngwladolrwydd newydd hwn yn gweithio i Gymru? Wrth i'n hyder cenedlaethol gynyddu, felly hefyd y mae ein safle yn y byd. Ar y llwyfan rhyngwladol mae mwy o bobl yn awr yn gwybod ymhle y mae Cymru a beth yw diben y ddraig. Er hynny, rhaid cyfaddef bod tipyn o ffordd i fynd.

Mae'r Academi hefyd wedi llwyddo i sefydlu gweithiwr maes ar gyfer de-ddwyrain Cymru, a gydariennir gan y Loteri a saith awdurdod lleol. Mae'r swydd yn cwmpasu'r rhan fwyaf o'r cymoedd ac mae'n ymestyn o Ben-y-bont ar Ogwr i Drefynwy. Mae prosiect Awduron mewn Carchardai yr Academi yn cael ei gynnal â chyllid gan y Cynulliad, a rhoddodd awduron mewn pump o garchardai yng Nghymru. Ar y cyd â BBC Radio 4 trefnodd yr Academi elfen Gymreig yr UK National Poetry Slam. Â chymorth gan y Swyddfa Gartref a Phlant mewn Angen buom yn gyfrifol am sefydlu Prosiect Mamiaith sy'n rhoi awduron mewn cymunedau cymysg i weithio mewn ieithoedd ar wahân i'r Gymraeg a'r Saesneg. Yng Nghanolfan Mileniwm Cymru rhoddodd Berw’r Bae a mentrau eraill lenyddiaeth ar raglen un o ganolfannau celfyddydau mwyaf y byd. Mae gwaith datblygu yn y Gogledd wedi ei gyfnerthu trwy benodi Gweithiwr Maes newydd i Ogledd Cymru sy'n gweithio o adeiladau ein partner, Tŷ Newydd a adnewyddwyd yn ddiweddar. 

Ond mae adnoddau creiddiol yn dal yn brin ac nid yw'r argoelion ar gyfer y dyfodol yn dda. Mae effaith Gemau Olympaidd Llundain ar gyllid Loteri yng Nghymru yn enfawr. Rydym ar hyn o bryd yn wynebu pum mlynedd o grebachu. At hynny, mae'r wasgfa bresennol ar gredyd yn golygu ei bod yn debygol na fydd modd diwallu'r galw enfawr newydd am lenyddiaeth y mae'r Academi'n ei ddadorchuddio. Yr un gobaith yw y bydd cynlluniau Cyngor y Celfyddydau i greu nifer o Gwmnïau Disglair yng Nghymru ac i roi adnoddau ychwanegol iddynt i fynd â'u harbenigedd a'u celfyddyd gyhoeddus ymhellach yn achub y sefyllfa.

Cyngor Celfyddydau Cymru 

Yn ystod gaeaf 2007 cyhoeddodd Cyngor Celfyddydau Cymru Strategaethau'r Ffurfiau ar Gelfyddyd ar gyfer 2008-2013 i ymgynghori’n gyhoeddus yn eu cylch. Cyfrannodd yr Academi at gynnwys yr elfen lenyddiaeth. Roedd CCC wedi datblygu strategaeth a oedd yn ategu ei nodau ei hun, a oedd yn cydweddu â pholisi Llywodraeth y Cynulliad, a oedd yn fforddiadwy ac yr oedd modd ei gwireddu. Yn erbyn cefndir o grebachu ar incwm, doedd y cyfyngiadau hyn yn cynnig fawr o gyfle ar gyfer breuddwydion uchelgeisiol. Gweledigaeth gyffredinol CCC ar gyfer llenyddiaeth yw "bod llyfrau a llenorion yng Nghymru yn cael y cyfleoedd a'r cyd-destun i ffynnu, gan gyrraedd mwy a mwy o bobl yng Nghymru a thu hwnt ac ymgysylltu â hwy, a bod cyfleoedd i ymwneud â llenyddiaeth yn lledaenu ac yn amlhau.”

Crynhowyd y camau strategol i wireddu'r weledigaeth hon yn y ddogfen ddrafft fel hyn:

1. Cefnogi'r Academi yn ei rôl sy'n datblygu fel Asiantaeth Genedlaethol er Hyrwyddo a Datblygu Llenyddiaeth Cymru


2. Hyrwyddo a chefnogi datblygiad strwythurau ffioedd priodol i awduron yng Nghymru 


3. Cynyddu'r cyfleoedd i awduron ryngweithio â'u cyhoedd 


4. Gweithio gydag Academi i gynyddu cefnogaeth gyrfaoedd a phrosiectau i awduron 


5. Cynyddu nifer y gweithwyr maes llenyddiaeth yng Nghymru a'u cefnogi fel y gallant fod yn ganolbwynt i waith datblygu ehangach


6. Hwyluso'r gwaith parhaus o ehangu llenyddiaeth mewn gwahanol gyd-destunau: iechyd, celf gyhoeddus, twristiaeth ddiwylliannol


7. Bydd CCC yn helpu i wneud y cysylltiadau a'r rhwydweithiau perthnasol i ddatblygu darllenwyr a meithrin cyfranogi

8. Datblygu diddordeb mewn ysgrifennu o Gymru yn Gymraeg a Saesneg, y tu hwnt i'w ffiniau ac yn ehangach, yn rhyngwladol


9. Bydd CCC yn hyrwyddo'r angen i wella cydlynu mewn gwaith drwy lenyddiaeth i gael yr effaith fwyaf bosibl 


10. Gweithio i ddatblygu cynrychiolaeth o lenyddiaeth fodern a chyfoes Cymru yng nghynnwys cwricwlwm ysgolion yng Nghymru.

Cynigir y camau hyn yng nghyd-destun parhad cymorth CCC i'r ganolfan awduron yn Nhŷ Newydd, hwyluso cyhoeddi llenyddiaeth gan Gyngor Llyfrau Cymru a datblygu darllen trwy lyfrgelloedd Cymru. 

Gellir gweld testun llawn Strategaeth Ffurfiau ar Gelfyddyd CCC ynghyd â manylion am eu cynlluniau gweithredol a’u hamcanion strategol ar wefan CCC yn http://www.celfcymru.org.uk/.

Partneriaethau 

Bu cydweithio â sefydliadau eraill yn allweddol i lwyddiant hirdymor yr Academi. Byddai cyflwyno ein gwasanaethau wedi bod yn amhosibl heb ein prif bartneriaid hirdymor: Llywodraeth Cynulliad Cymru, Cyngor Celfyddydau Cymru, Canolfan Ysgrifennu Tŷ Newydd yn Llanystumdwy, Canolfan Dylan Thomas yn Abertawe, a Chyngor Sir Gwynedd, sy'n rhoi cartref i'n prosiect datblygu yng ngogledd Cymru. Mae'r Academi hefyd yn cydweithio'n agos â Chyngor Llyfrau Cymru yn Aberystwyth, ac â chyd breswylwyr yng Nghanolfan Mileniwm Cymru: Opera Cenedlaethol Cymru, Theatr Hijinx, Tŷ Cerdd, Diversions, Cwmni Dawns Cymru, Urdd Gobaith Cymru a'r Touch Trust yn ogystal â Chanolfan Mileniwm Cymru ei hun. 

Mewn mannau eraill mae'r Academi'n cydweithio â llu o asiantaethau. I rai, mae llenyddiaeth yn ganolog i'w bodolaeth, ac i eraill daeth ysgrifennu'n allwedd i gyflawni eu hamcanion eu hunain. Ymhlith y rhai y bu'r Academi'n cydweithio â hwy yn ystod 2007-2008 yr oedd: Ymddiriedolaeth Rhys Davies, Gwobr Dylan Thomas, Arts & Business, Llywodraeth Cynulliad Cymru, Theatr Gerdd Cymru, y Sefydliad Materion Cymreig, y BBC, Cywaith Cymru, yr Asiantaeth Sgiliau Sylfaenol, Canolfan Gelfyddydau Chapter, Galeri, Theatr Gwynedd, Trenau Arriva Cymru, S4C, Mentrau Iaith, Amgueddfeydd ac Orielau Cenedlaethol Cymru, yr Eisteddfod Genedlaethol, Celfyddydau Anabledd Cymru, literaturetraining, Partneriaeth Addysg Busnes Morgannwg Ganol, Asiantaeth y Celfyddydau mewn Addysg Caerdydd, Gofal Celf, y Cyngor Prydeinig, Celfyddydau Rhyngwladol Cymru, Gwasanaeth Llyfrgelloedd Ysgolion Gogledd-ddwyrain Cymru, Bazm-e-Adab/Grŵp Ysgrifennu Wrdw Caerdydd, Canolfan y Celfyddydau, Aberystwyth, Canolfan Gelfyddydau Sain Dunwyd, Canolfan Gelfyddydau Ucheldre, y Gymdeithas Integreiddio Somali, Cymdeithas Hanes a Chelfyddydau Butetown, Ystad Roald Dahl, y Consortiwm Ysgrifennu a Llenyddiaeth Newydd, ynghyd â phob un o'r 22 o awdurdodau lleol yng Nghymru a'u gwasanaethau llyfrgell, Prifysgol Cymru a'i cholegau cyfansoddol a darparwyr addysg bellach eraill yng Nghymru. Bydd yr Academi'n cydweithio â chyhoeddwyr Cymru ar lansiadau llyfrau ledled Cymru. 

Bydd staff yr Academi’n treulio amser yn ymchwilio ac yn paratoi ceisiadau am grantiau prosiect. Weithiau - fel yn achos Plant mewn Angen neu Trenau Arriva Cymru – bydd y canlyniadau yn gadarnhaol a chalonogol. Dro arall, seithug fydd yr holl ymdrechion. Mae partneriaethau gweithgar yn rhannu costau hyrwyddo a darparu ac yn rhoi cyfle gwerthfawr i'r Academi gael ffordd at farchnadoedd newydd.

Cyllido 

Roedd cyfanswm trosiant yr Academi ar gyfer 2007-2008 bron yn filiwn o bunnau. Disgwylir y bydd cyfanswm 2008-2009 yn fwy na hynny. Ariennir y trosiant hwn trwy gyfuniad o grantiau refeniw a loteri gan Gyngor Celfyddydau Cymru (CCC) a ategir gan gyllid uniongyrchol oddi wrth Lywodraeth y Cynulliad (LlCC), cymorth gan awdurdodau lleol, Cyngor Llyfrau Cymru, gwaddoliadau elusennol, tanysgrifiadau aelodau a gweithgareddau masnachu bychain yr Academi ei hun. Nid ydym eto wedi teimlo effaith y gostyngiad yn y cyllid Loteri a fydd ar gael ar gyfer y blynyddoedd a fydd yn arwain at Gemau Olympaidd Llundain. 

Rheolaeth a Staff 

Yn 2007-2008 cymerodd Geraint James le Sian Jones fel un o enwebeion Cymdeithas Llywodraeth Leol Cymru (CLILC) ar Fwrdd Rheoli'r Academi. 

Dychwelodd Dirprwy'r Prif Weithredwr, Lleucu Siencyn o'i chyfnod o absenoldeb mamolaeth. Dyrchafwyd Elinor Robson yn Rheolwr Busnes yr Academi. Daeth contract tymor-penodol Ciron Gruffudd i ben a gadawodd i fynd i weithio i S4C. Gadawodd Olwen Dafydd, Gweithiwr Maes Gogledd Cymru yr Academi i weithio'n llawn amser i Tŷ Newydd. Cymerwyd ei lle ym mis Rhagfyr 2007 gan Llio Prydderch Huws. Ymunodd Louise Richards â staff yr Academi i lenwi swydd newydd Swyddog Datblygu Llenyddiaeth y Cymoedd. 

Roedd yr Academi'n dal i gael cymorth hael tuag at hyfforddi staff oddi wrth GO Cymru. Â chymorth Prifysgol Abertawe a Gyrfa Cymru cynigiodd yr Academi hefyd brofiad gwaith a chyfleoedd i hyfforddi i nifer o ddisgyblion ysgol, israddedigion ac ôl-raddedigion. 

Digwyddiadau

Digwyddiadau llenyddol yn eu hamryfal ffurfiau ac arddulliau yw asgwrn cefn gwaith yr Academi. Dengys profiad fod poblogrwydd y rhain ar gynnydd. Mae'r adran hon o'r Adroddiad Blynyddol yn rhoi manylion am rai ohonynt.

Ym mis Ebrill, yn ystod gŵyl Llên y Lli yr Academi, cyfarfu'r Bardd Cenedlaethol, Gwyn Thomas a'r Bardd Llawryfog, Andrew Motion ar y llwyfan am y tro cyntaf i drafod eu swyddogaeth a'u gwaith mewn digwyddiad dan gadeiryddiaeth y cyn Fardd Cenedlaethol, Gwyneth Lewis. Yn yr ŵyl hon hefyd daeth awduron newydd o Gymru i'r llwyfan yn A Night for the Unpublished. Daeth barddoniaeth Catalunya i'r Bae. Rhoddwyd sylw i restr hir Llyfr y Flwyddyn â chyfraniadau gan Francesca Rhydderch, Jeremy Hooker, Daniel Williams, Merryn Williams, Ion Thomas, Llwyd Owen, Catrin Dafydd a Herbert Hughes. 

Roedd stondin Llenyddiaeth yng Nghymru Gŵyl Guardian y Gelli yn fwy ac yn fwy trawiadol nag erioed o'r blaen. Ymhlith y gwahoddedigion roedd Rowan Williams, Niall Griffiths, Manon Rhys a Trevor Fishlock. 

Ym mis Mai, cefnogodd yr Academi Gŵyl Bedwen Lyfrau, menter gan Cwlwm Cyhoeddwyr Cymru / Galeri. Daeth darllenwyr ac awduron at ei gilydd ar gyfer penwythnos o sgyrsiau, darlleniadau a gweithdai i bob oedran. Roedd yr uchafbwyntiau'n cynnwys taith lenyddol o dafarn i dafarn o amgylch mannau enwog Caernarfon dan arweiniad Myrddin ap Dafydd. Ym mis Mehefin, cefnogodd yr Academi ŵyl ddwyflynyddol Tŷ Newydd a oedd yn cynnwys Carol Ann Duffy, Mererid Hopwood, Gillian Clarke, Tudur Dylan Jones, Jim Perrin, Gwyneth Glyn ac eraill. 

Yn yr Eisteddfod Genedlaethol yn Sir y Fflint roedd presenoldeb yr Academi mor gadarn ag erioed. Yn ychwanegol at y Stomp y gwerthwyd pob tocyn iddi, trefnodd yr Academi, Tŷ Newydd a Barddas ar y cyd ddwy noson lenyddol arall ar gyfer Maes C - y safle adloniant hwyrol cynyddol boblogaidd ar y maes carafannau. Yn ystod yr wythnos cynhaliwyd sawl digwyddiad o amgylch y Maes ac ar stondin yr Academi, gan gynnwys Sgwad Sgwennu i Bobl Ifanc gydag Aled Lewis Evans, perfformiadau gan Iwan Llwyd a ysbrydolwyd gan osodiad yr arlunydd Sean Harris â chymorth Cywaith Cymru, a thrafodaeth grŵp ar y Cyfansoddiadau a Beirniadaethau. Dathlwyd camp enillydd Llyfr y Flwyddyn, Llwyd Owen, yn y Babell Lên a lansiwyd rhifyn newydd o Taliesin yn y Babell Gelf a Chrefft. 

Mae gŵyl y Dyn Gwyrdd bellach yn rhan sefydlog o'r calendr Cymreig ac yn denu â'i cherddoriaeth a'i llenyddiaeth llawn asbri ieuenctid. Roedd cyfraniad yr Academi'n cynnwys Willy Vlautin yn darllen allan o The Motel Life. Roedd Gŵyl Talacharn ddiwedd Mawrth 2008 yn cynnwys amrywiaeth eang o awduron cwlt gan gynnwys Keith Allen, Des Barry, Howard Marks, JPR Williams, Joolz Denby ac Owen Sheers. 

Ym mis Medi ymunodd yr Academi â'r dathliadau ar gyfer Diwrnod Roald Dahl â gweithdai Sgwadiau Sgwennu yng Nghanolfan Mileniwm Cymru a digwyddiad arbennig yn Eglwys Norwyaidd Bae Caerdydd yng nghwmni Liccy Dahl, gweddw Roald, a Catrin Dafydd.

Daeth y Diwrnod Cenedlaethol Barddoniaeth blynyddol – y pedwerydd ar ddeg - a'r tro hwn y thema oedd Breuddwydion. Ymwelodd y Daith Freuddwydion gyda'r beirdd Gwyneth Lewis, Patience Agbabi, Robert Crawford a Gearóid Mac Lochlainn – bardd o Gymru, o Loegr, o’r Alban ac o Ogledd Iwerddon – â phob un o'r prifddinasoedd ar bedair noson olynol yn ystod yr wythnos. Roedd hon yn fenter ar y cyd rhwng yr Academi, Forward Arts, Llyfrgell Farddoniaeth yr Alban, y Gymdeithas Farddoniaeth a Chanolfan Seamus Heaney. 

Ymunodd yr Academi â BBC Radio 4 â stomp farddoniaeth genedlaethol i gael hyd i fardd perfformio gorau Prydain. Bu rowndiau rhagarweiniol yng Nghymru, yr Alban, Gogledd Iwerddon a Lloegr. Dewiswyd Mab Jones a Clare Potter i gynrychioli Cymru yn y rowndiau terfynol yn Llundain. 

Parhau a wnaeth Mountains & Islands, cyfres o encilion ysgrifennu, â phenwythnos o ysgrifennu heddychlon dan arweiniad Catherine Merriman yn Llwyn-y-celyn ym Mannau Brycheiniog. 

Bazm-e-Adab, y Grŵp Barddoniaeth Wrdw yw grŵp perfformio llenyddiaeth hynaf Caerdydd. Parhawyd â chyfres o nosweithiau Cymraeg-Wrdw gyda Catrin Dafydd a Grahame Davies yn darllen eu gwaith. Cyfrannodd Bazm-e-Adab noson o farddoniaeth hefyd i'r Cardiff Mela ym mis Awst. Cynhaliodd y Gymdeithas Ddiwylliannol Arabeg ei noson gyntaf o farddoniaeth gyhoeddus gyda darlleniad gan Ghias Aljundi ynghyd â chyfraniadau gan eu haelodau eu hunain.

Prosiect yr Eglwys Newydd

Cychwynnodd Prosiect yr Eglwys Newydd, partneriaeth rhwng yr Academi ac Ymddiriedolaeth GIG Caerdydd a'r Fro, yn 2007, â chynllun prawf am ddeg wythnos i ddechrau. Bellach sicrhawyd cyllid i redeg y prosiect am dair blynedd lawn. Nod y prosiect yw cofnodi'r newidiadau sy'n digwydd ar safle'r Ysbyty Meddwl wrth iddo gael ei ailddatblygu ynghyd â newidiadau yn y ffyrdd y cyflwynir gwasanaethau iechyd meddwl. Mae'r prosiect yn cynnwys elfennau o gofnodion lleol a llenyddiaeth fel gofal iechyd. Arweiniwyd gweithdai gan Phil Carradice a Briony Goffin. Roedd cyfranogwyr yn amrywio o gleifion mewnol cyfredol i gyn aelodau o'r staff, cleifion blaenorol a thrigolion yr Eglwys Newydd. 

Canolfan Mileniwm Cymru 

Wrth i gynlluniau ddatblygu ar gyfer dathlu pumed pen-blwydd Canolfan Mileniwm Cymru, mae digwyddiadau llenyddol a phartneriaethau â'r ganolfan a'i mudiadau preswyl ar gynnydd.

Mae parhad digwyddiadau hygyrch, amrywiol a rhad ac am ddim yn y Lanfa wedi caniatáu i'r Academi gydweithio â chyhoeddwyr a sefydliadau o Gymru a chyflwyno peth o'r gwaith newydd gorau o Gymru a'r tu hwnt i'w ffiniau. Yn ychwanegol at y ddarpariaeth Gymreig ddisgwyliedig, mae cynulleidfaoedd wedi mwynhau ymweliadau gan awduron o Syria, Iwerddon, Lerpwl ac Efrog Newydd. Bu sylw i'r genhedlaeth nesaf o ferched sy'n ysgrifennu yng Nghymru gyda digwyddiadau'n cynnwys Catrin Dafydd, Luned Emyr, Fflur Dafydd, Claire Peate a Jo Verity. 

Darllenodd y bardd o Syria, Ghias Aljundi ochr yn ochr ag aelodau o'r Gymdeithas Farddoniaeth Ddiwylliannol Arabeg a leolir yng Nghaerdydd. Bu myfyrwyr ar raglen MA Ysgrifennu Creadigol Prifysgol Caerdydd yn perfformio eu gwaith (llawer ohonynt am y tro cyntaf) gyda'r bardd Gwyddelig Kerry Hardie. Yn y Lanfa y cynhaliwyd hefyd gymal Caerdydd o daith yn dathlu prosiect Woolworths: gwaith barddonol yn cyfuno hanes Caerdydd, Lerpwl ac Efrog Newydd. 

Ymhlith yr enwau adnabyddus yr oedd Herbert Williams, Ann Drysdale a Geraint Talfan Davies. Troes John Goodby y cyfarwydd yn llai na chyfarwydd yn ei berfformiad arbrofol, uncaged sea - ailysgrifennu mesostig ar waith Dylan Thomas. Ynghyd â lansiadau o waith Margaret Lloyd, Zoë Brigley a John Freeman, mae hynny'n eithaf rhaglen.

Cyrhaeddodd llenyddiaeth bob rhan o Ganolfan Mileniwm Cymru, wrth i'r Academi archwilio lleoedd newydd. Bu Dewi Prysor a Llwyd Owen yn gyfuniad pwerus wrth iddynt gyflwyno eu syniad nhw o'r nofel Gymraeg fodern dros ddiod yn Bar One. Codwyd mur dros dro o awduron enwog Cymru trwy arddangosfa o ffotograffau gan John Briggs.

Mae partneriaethau rhwng preswylwyr artistig Canolfan Mileniwm Cymru wedi parhau. Roedd yr uchafbwyntiau'n cynnwys trafodaeth ar bechod mewn llenyddiaeth gyda Clare Potter, Tony Curtis a Sheenagh Pugh (i gyd-fynd â pherfformiad o The Seven Deadly Sins ym Mhenwythnos Agored Opera Cenedlaethol Cymru ym mis Mehefin); seminar a gwaith ar y cyd rhwng awduron a dawnswyr fel rhan o brosiect Departure Terminal Diversions, gyda'r bardd Kathryn Gray a beirniad dawns yr Observer, Luke Jennings; gweithdy rap a noson Beirdd v Rapwyr – gyda Rhys Iorwerth, Catrin Dafydd, Owain Rhys ac Osian Rhys yn erbyn Ed Holden, Dybl L a Rufus Mufasa, a Dewi Prysor rywle yn y canol. Rhan oedd y gweithdy hwn o ŵyl gelfyddyd drefol Canolfan Mileniwm Cymru – Berw’r Bae.. 

Bu posibiliadau aml-ffurf-ar-gelfyddyd Canolfan Mileniwm Cymru yn arbennig o atyniadol o safbwynt prosiectau addysg. Gweithiodd yr Academi gyda Tŷ Cerdd i ategu pecynnau gwybodaeth ar gyfansoddwyr Cymru ar gyfer ysgolion. Mae'r Academi hefyd yn cydweithio ag adran addysg y Ganolfan i gynnig gweithdai a gweithgareddau ysgrifennu creadigol yn ystod ymweliadau ysgolion â'r adeilad. 

Adeiladodd yr Academi a Music Theatre Wales ar seiliau sgyrsiau libreto y llynedd, a chydweithio ag Opera Cenedlaethol Cymru ym mis Ionawr ar seminar undydd i Awduron Opera newydd. Roedd y diwrnod yn cynnig cyflwyniad i'r broses o gomisiynu a chreu libreto, gyda chyfraniad gan bobl brofiadol yn y maes: Gwyneth Lewis, Michael McCarthy, Michael Rafferty, Gary Owen, Morgan Hayes, Michael Symmons Roberts a James MacMillan.

Canolfan Glyn Jones 

Yn y drydedd flwyddyn er pan gafodd ei hagor, mae gweithgaredd yng Nghanolfan Glyn Jones wedi symud ymlaen yn sylweddol. Bu'r gyfres o sesiynau hygyrch, ymarferol a rhad ac am ddim yn boblogaidd ag awduron a darllenwyr fel ei gilydd. Eleni cafwyd trafodaeth rhwng Iwan Bala a Jon Gower am Hon – Ynys y Galon, gweithdy perfformio barddoniaeth gydag Ifor Thomas, gweithdy ysgrifennu caneuon gyda Graham Hartill a noson gyda T James Jones yn datgelu'r meddyliau y tu ôl i'w awdl Gadeiriol, Y Ffin. 

Yn dilyn llwyddiant y cwrs ysgrifennu creadigol y llynedd gyda Barrie Llewellyn, gweithiodd yr Academi gyda Chanolfan Mileniwm Cymru a Gwasanaethau Estyn Allan i gynnig diwrnod rhagflas a chwrs ysgrifennu creadigol 12-wythnos achrededig gyda Des Barry. Cynhaliwyd dosbarthiadau yng Nghanolfan y Mileniwm ac yng Nghanolfan Glyn Jones, gyda llawer o fyfyrwyr yn manteisio ar yr adnoddau i ymchwilio a chreu gwaith newydd.

Write For Life – Ysgrifennu mewn Carchardai 

Cafodd yr Academi gyllid gan Lywodraeth Cynulliad Cymru i barhau â phrosiect Darllenydd Preswyl yng ngharchardai Cymru. I ddechrau, Sefydliad Paul Hamlyn oedd yn ariannu'r prosiect. Mae'r prosiect yn cyflwyno troseddwyr i awduron proffesiynol, ac mae hynny'n eu helpu â hunanfynegiant yn ogystal â datblygu gwerthfawrogiad o lenyddiaeth trwy ddarllen, ysgrifennu a pherfformio.

Trwy gydol Chwefror a Mawrth, bu'r Academi gweithio gyda'r pum carchar yng Nghymru a'u Hawdurdodau Llyfrgelloedd Cyhoeddus gan ddatblygu rhaglen o weithgareddau. Roedd y rhaglen yn cynnwys gweithdai gydag Anita Flowers yng ngharchar y Parc, Pen-y-bont ar Ogwr gyda'r nod o gyflwyno ysgrifennu creadigol i Wobrau Koestler; gweithdai barddoniaeth yng ngharchardai Abertawe, Brunbuga a'r Parc gyda Patrick Jones; a gweithdai ysgrifennu stori gyda Caspar Walsh yng ngharchar y Parc. Yna recordiwyd y storïau ar CD a'u cyflwyno i blant, neiaint a nithoedd y troseddwyr.

Mae'r Academi'n gobeithio cael rhagor o gyllid i ddatblygu rhaglen o weithgareddau yn y carchardai ac yn y gymuned i gynnwys troseddwyr a'u teuluoedd.

Prosiectau 

Trwy gyfrwng y cynllun ariannu'r celfyddydau mwyaf hyblyg ym Mhrydain, mae cefnogaeth yr Academi i lenyddiaeth yn ddychmygus o ran ei amrywiaeth ac yn gyflym o ran amser ymateb. Yn ogystal â helpu â'r cymorth ariannol angenrheidiol, bydd staff yr Academi hefyd yn rhoi cyngor ar bob agwedd ar reoli digwyddiadau: o ddewis siaradwyr i drefnu canolfannau a marchnata. 

Rhoddodd Cynlluniau'r Academi gymorth i dros fil o ddigwyddiadau a chyrraedd dros saith deg pump o filoedd o bobl. Yn ychwanegol at y gwaith craidd yn Gymraeg a Saesneg, cefnogwyd digwyddiadau hefyd mewn Wrdw, Arabeg a Bengaleg. Mae cymunedau newydd yn dod â llenyddiaeth newydd i Gymru.

Yn ystod 2007-2008 darparodd Awduron ar Daith dros 800 o ddigwyddiadau a chafodd cynulleidfaoedd ledled Cymru gyfle i gwrdd, clywed, holi a chwestiynu dros 300 o wahanol awduron. Mae'r defnyddwyr yn cynnwys carchardai, hosbisau, unedau anghenion arbennig, asiantaethau iechyd meddwl, a grwpiau amgylcheddol. 

Ymhlith rhai o'r awduron prysuraf y mae: Gwyn Thomas (Bardd Cenedlaethol 2006-2008), Caryl Parry Jones (Bardd Plant Cymru 2007-2008), Nigel Jenkins, Francesca Kay, Daniel Morden, Mererid Hopwood, Catrin Dafydd, Jenny Sullivan, Cat Weatherill, Selwyn Griffith, Meirion MacIntyre Huws a Myrddin ap Dafydd.

Mae Preswylfeydd Llenyddiaeth yn cynnig cyfle i gael cyfnodau hirach o waith mewn ysgolion ac yn y gymuned. Rhoddwyd cymorth i brosiectau gydag amryfal sefydliadau ac asiantaethau gan gynnwys Hei Hogia, Ysbyty Dydd Tegfan, Amgueddfa Lechi Cymru, Gofal Celf, Ymddiriedolaeth Bleddfa, Canolfan Gelfyddydau Sain Dunwyd, St David’s Foundation, grŵp ysgolion Ysgol Uwchradd Rhosnesni, Galeri Caernarfon, Canolfan Mileniwm Cymru a Phartneriaeth Addysg Busnes Morgannwg Ganol. Manteisiodd nifer o ysgolion ar y cyfle i roi cyfnodau hirach o waith i'w disgyblion ag awduron ar ymweliad.

Noddir Sgwadiau Sgwennu i'r Ifanc yr Academi o dan faner y Preswylfeydd Llenyddiaeth. Nod Sgwadiau Sgwennu i'r Ifanc yw darganfod pobl ifanc ddawnus ym mhob ardal awdurdod lleol a rhoi cyfle iddynt weithio gyda rhai o awduron ac athrawon ysgrifennu blaenllaw Cymru. Bydd partneriaid yr Academi yn adrannau addysg a gwasanaethau llyfrgell yr awdurdodau lleol yn trefnu'r sesiynau â chyngor, anogaeth a chyllid gan yr Academi. Daliodd Trenau Arriva Cymru i noddi'r mudiad a chynhaliodd nifer o grwpiau o amgylch Cymru sesiynau ysgrifennu ar fwrdd trenau symudol.

Sefydlwyd Cynllun Cefnogi Rhaglen yr Academi gyntaf yn y 1980au i annog cleientiaid i fod yn uchelgeisiol ac i helpu nid yn unig â chyllid ond hefyd â chyngor ar drefnu digwyddiadau, marchnata a rhaglennu. Roedd mentrau Cefnogi Rhaglen yn ystod y flwyddyn yn cynnwys rhaglenni gyda digwyddiadau barddoniaeth ymylol yn y Gelli, parhad cyfres Bazm-e-Adab o nosweithiau Cymraeg ac Wrdw, ysgol undydd y Gymdeithas Integreiddio Somaleg, cynadleddau Celfyddydau Anabledd Cymru i aelodau, dathliad y Sefydliad Materion Cymreig o fywyd Arthur Machen. Croesawodd Prifysgol Casnewydd ddarlleniad gan Les Murray a bu gan Brifysgol Caerdydd ddigwyddiadau arbennig gyda Paul Muldoon ac Ian Rankin.

Gweithiwr Maes Gogledd Cymru 
Wedi pum mlynedd yn y swydd gadawodd Olwen Dafydd yr Academi ym mis Rhagfyr i fynd i weithio mewn swydd amser llawn yn Nhŷ Newydd. Llio Prydderch Huws, gynt o Lwyfan Gogledd Cymru, yw ei holynydd. Mae Llio'n gweithio bedwar diwrnod yr wythnos o'i swyddfa yn Nhŷ Newydd. Caiff ei chyflogi hefyd gan Tŷ Newydd fel Uwch Weinyddwr am ddiwrnod yr wythnos. 

Roedd uchafbwyntiau 2007-2008 yng ngwaith maes yr Academi yng ngogledd Cymru yn cynnwys slam a stomp fel rhan o Ŵyl Canol Haf Sir Ddinbych, lansio llyfr gyda Fiona Owen yng Nghanolfan Ucheldre yn Ynys Môn gyda cherddoriaeth gan y canwr-gyfansoddwr caneuon, Alun Tan Lan, noson i ddathlu buddugwyr yr Eisteddfod yn Sir y Fflint a Night for the Unpublished yn y Drenewydd.

Mae gwaith maes yr Academi wedi datblygu prosiectau llenyddol yn Ynys Môn, gan ddefnyddio cyllid Interreg, ac yn Sir Ddinbych a Sir y Fflint gan ddefnyddio cyllid Cadwyn Clwyd. Mae'r adnoddau ychwanegol hyn yn caniatáu ar gyfer cyfres estynedig o ddigwyddiadau llenyddol mewn lleoliadau cysylltiedig â thwristiaeth ddiwylliannol gan gynnwys orielau, melinau gwynt a bwytai. Sicrhawyd cyllid i barhau â'r gyfres hon yn 2008-2009.

Gwaith maes yn y Gorllewin

Mae gan orllewin Cymru - i'r gorllewin o linell o Aberystwyth i Abertawe - gymunedau bywiog o artistiaid o bob math, ond llai o fannau ymgasglu naturiol. Mae'r Academi wedi parhau i gydweithio'n agos â threfnwyr llenyddiaeth yn y rhanbarth hwn gan sicrhau bod y maes chwarae mor wastad ag y gall fod mewn gwlad o fryniau. Â chymorth cyllid i Gŵyl Lenyddol Talacharn bu modd i gynulleidfa o ryw 2,000 o bobl glywed Will Self, Roger McGough, Rachel Trezise, Niall Griffiths, Howard Marks a Roy Bergiers yn trafod beth bynnag a drafodir ar “benwythnos diflanedig yn y dref ryfeddaf yng Nghymru”, i gyfieithu geiriau’r Observer. Yn ôl y Guardian roedd yr ŵyl gelfyddydau ifanc hon yng Nghymru wedi ei threfnu'n ofalus. 

Yn Aberteifi, daeth rhaglenni gwahanol ac uchelgeisiol Word Up Poetry â rhes o berfformwyr barddoniaeth i'r dref: Emma Purhouse, Alison Brumfitt, Mark Gwynne Jones. Soniodd Rob Gee am drefnwyr a oedd yn credu'n wirioneddol yn yr hyn a wnaent ac yn gofalu am eu hawduron yn hynod o dda. 

Roedd y digwyddiadau Storywrights ger Castellnewydd Emlyn yn cynnig digwyddiadau adrodd straeon ac ysgrifennu gyda Atinuke, Liz Whittaker, Anita Flowers ac Esyllt Harker. A chafodd y Wordzwork Wales Festival of Writing ddiwrnod o waith ym Maesycrugiau. Trefnodd Menter Cwm Gwendraeth daith Gymraeg gan Catrin Dafydd a theithiodd Menter Iaith Sir Benfro gydag Anwen Francis. Hyrwyddodd Cyfeillion Theatr Felin-fach weithgaredd gyda Myrddin ap Dafydd, Caryl Lewis a Tudur Dylan Jones.


Roedd y Newport Bay Spring Festival yn cynnwys y bardd Mike Sharpe mewn rhaglen gymysg o weithgareddau a digwyddiadau i’r gynulleidfa. Cyfarfu Teifi Writers yn rheolaidd i ymarfer crefft ysgrifennu a buont yn gweithio gyda Paul Henry, Tiffany Atkinson a Chris Meredith. Cynhaliwyd rhaglenni arwyddocaol gan Gyngor Sir Penfro gyda digwyddiadau Dyna Gerdd! gydol y flwyddyn yn Hwlffordd a sesiynau Canu Cerddi yn Abergwaun. Roedd Grahame Davies, Catherine Fisher, Sheenagh Pugh a Robert Minhinnick ymhlith y ffrwd o awduron a gymerodd ran.

Aeth grwpiau eraill fel y Llew Gwyn yn Llanymddyfri, Ymddiriedolaeth Bywyd Gwyllt De a Gorllewin Cymru, Y Dandelion Trust, Antur Teifi a Gŵyl Bro’r Preseli â llenorion a llenyddiaeth i'w hardaloedd ac mae'r Academi bob amser yn awyddus i annog cysylltiadau newydd rhwng llenyddiaeth a threfnwyr y gymuned ehangach.

Gweithwyr Datblygu – Gwynedd 

Parhaodd Gwen Lasarus James yn ei swydd fel Hyrwyddwr Llenyddiaeth Gwynedd gan reoli rhaglen o weithgareddau rheolaidd a oedd yn cynnwys cyfarfodydd Sgwadiau Sgwennu Pobl Ifanc Gwynedd, grŵp darllen i ddysgwyr yn Llyfrgell Bethesda, ynghyd â nifer fawr o ddigwyddiadau a gwyliau unigol. 

Mae gweithio gyda phobl ifanc ac ysgolion yn elfen bwysig mewn Hyrwyddo Llenyddiaeth. Mae'r prosiect Hei Hogia, sydd bellach yn ei nawfed flwyddyn, wedi parhau i ymweld ag ysgolion ledled yr ardal, bellach ynghyd â Hei Hogia Bach i ddisgyblion cynradd. Anelir Hei Hogia at hyrwyddo llyfrau a darllen ymhlith grwpiau oedran hwyrfrydig, ac mae'n bartneriaeth rhwng yr Academi, Cyngor Gwynedd a chynllun Darllen Geiriau Filiwn yr Asiantaeth Sgiliau Sylfaenol. Eleni, bu Siôn Trystan, Cath Aran a Mari Wyn yn helpu i ddarbwyllo pobl ifanc bod darllen yn hwyl enfawr. Trefnodd yr Hyrwyddwr hefyd cystadleuaeth farddoniaeth i ysgolion, i gyd-fynd â Diwrnod Cenedlaethol Barddoniaeth, gyda Mei Mac yn feirniad. Aeth Sgwadiau Sgwennu Pobl Ifanc Gwynedd o nerth i nerth hefyd.

Parhaodd yr Hyrwyddwr i ddatblygu rhaglen o weithgareddau ar y cyd â Galeri Caernarfon. Roedd y digwyddiadau'n cynnwys Meg Elis yn cyfweld â Gillian Clarke a'r gyfres Cerddi yn y Cwpwrdd Cotiau (Poems in the Cloakroom). I ddathlu trydydd pen-blwydd Galeri cynhaliwyd gweithdy cynghanedd undydd gyda thri o brifeirdd - Mei Mac, Iwan Llwyd a Twm Morys.

Ym mis Rhagfyr, gweithiodd yr hyrwyddwr gyda Gŵyl Hedd Wyn yn Nhrawsfynydd. Ymhlith y Digwyddiadau yr oedd sgwrs gan Ynyr Williams, taith gerdded dan arweiniad Keith O Brien a thaith ar gwch ar Lyn Trawsfynydd gydag Iwan Llwyd ac Elwyn Edwards. Daeth y penwythnos i ben gyda Stomp dan oruchwyliaeth y Stompfeistr Twm Morys.

At hynny, darparodd yr hyrwyddwr raglen gyson o ddigwyddiadau llenyddol ledled Gwynedd, gan sicrhau bod llenyddiaeth yn cyrraedd pob rhan o'r rhanbarth. Roedd yr uchafbwyntiau'n cynnwys anfon cardiau ac e-gardiau llenyddol i ddathlu diwrnod Santes Dwynwen; gweithdy gyda Gladys Mary Coles; digwyddiadau i lansio llyfr diweddaraf Paul Henry, blodeugerdd o erotica Cymraeg gan fenywod a gweithdy rap gyda phobl ifanc.

Bardd Plant Cymru 

Trosglwyddwyd mantell Bardd Plant Cymru i'r gantores, y bardd a'r ddigrifwraig Caryl Parry Jones oddi wrth Gwyneth Glyn yn 2007 mewn seremoni ar lwyfan Eisteddfod yr Urdd yng Nghaerfyrddin. Mae Bardd Plant Cymru yn brosiect ar y cyd rhwng yr Academi, S4C, Cyngor Llyfrau Cymru ac Urdd Gobaith Cymru. 

Cenhadaeth Caryl oedd agor dychymyg plant trwy hiwmor, hwyl a phenillion. Ymwelodd â 40 o ysgolion - a oedd yn record - yn ystod y flwyddyn, a chynnal gweithdai electronig yng Ngwersyll yr Urdd yng Nglan-llyn. Cynhaliwyd un o'i gweithdai mwyaf nodedig yn hen ysgol Ray Gravell lle'r ysgrifennodd y plant gerdd i annog tîm rygbi Cymru ar ddechrau Pencampwriaeth y Chwe Gwlad. Mae'n amlwg i'r ysbrydoliaeth wneud ei waith.

Penodwyd Ifor ap Glyn i olynu Caryl o 27 Mai 2008. 
Y Bardd Cenedlaethol 

Yn 2007-2008 cychwynnodd Gwyn Thomas ar ei ail flwyddyn fel Bardd Cenedlaethol. Un o'i gynlluniau cyntaf oedd cynhyrchu matiau cwrw llenyddol. Dosbarthwyd y matiau, pedwar math ohonynt, o amgylch tafarnau, clybiau a chanolfannau celfyddydau ledled Cymru. 

Daliodd Gwyn Thomas ati i ysgrifennu cerddi yn nodi achlysuron a digwyddiadau cyhoeddus o bob math. Ar farwolaeth yr awdur a'r dramodydd nodedig, Wil Sam, ysgrifennodd gerdd lawn teimlad, yn dathlu ei athrylith fel digrifwr, a chyfansoddodd gerdd i Ray Gravell a ddarllenwyd mewn rhaglen Sport Wales arbennig i gofio Ray ar y BBC. Bu cerddi hefyd i ddathlu'r Gamp Lawn, Ysgol Gymraeg Llundain a cherdd i nodi 30 mlynedd ers sefydlu'r Comisiwn Cydraddoldeb Hiliol. Mae ei gomisiynau lu yn ystod y flwyddyn wedi cynnwys un gan BBC Cymru i ysgrifennu cerdd i nodi pen-blwydd geni T H Parry-Williams; un gan Ŵyl y Gelli i gymryd rhan mewn perfformiad Gala; un gan ITV i ysgrifennu cerdd ar gyfer y bencampwriaeth snwcer; ac un i ddathlu Prifysgol Bangor. 

Siaradodd Gwyn Thomas yng Ngŵyl Gymreig Gogledd America yn Washington ym mis Awst 2007. Cymerodd ran hefyd mewn nifer o ddigwyddiadau o amgylch Cymru – o Gaernarfon i Fae Caerdydd – ac roedd yn un o'r prif siaradwyr yng nghynhadledd yr Academi yn Belfast ym mis Chwefror 2008. 

Ym mis Mawrth 2008, wedi dwy flynedd lwyddiannus iawn, trosglwyddwyd mantell Gwyn Thomas fel Bardd Cenedlaethol Cymru, i Gillian Clarke ei olynydd mewn seremonïau yn y de a'r gogledd.

Dewisir y Bardd Cenedlaethol mewn cyfarfod o gyrff sydd â diddordeb mewn llenyddiaeth. Mae'r rhain yn cynnwys Tŷ Newydd, Gŵyl y Gelli, Canolfan Dylan Thomas, Cyngor Celfyddydau Cymru, Llywodraeth Cynulliad Cymru, Barddas, y Llyfrgell Genedlaethol, yr Eisteddfod Genedlaethol a Chyngor Llyfrau Cymru.

Cystadlaethau a Gwobrau 

Cynhaliwyd Cystadleuaeth Farddoniaeth Ryngwladol Caerdydd â pharhad cymorth ariannol oddi wrth Gyngor Caerdydd. U A Fanthorpe a Jo Shapcott oedd y prif feirniaid a Tiffany Atkinson oedd y beirniaid hidlo. Denodd y gystadleuaeth bron 3000 o ymgeiswyr o bob rhan o Gymru, Prydain a'r tu hwnt. Erbyn i'r adroddiad eich cyrraedd bydd gwobrau yn gwneud cyfanswm o £6000 wedi eu dyfarnu mewn seremoni ar fwrdd y cwch Seren y Bae wrth iddo hwylio ar draws dyfroedd amgaeedig Bae Caerdydd. Enillydd y wobr gyntaf oedd Rose Flint o Wiltshire am ei cherdd The Field. Aeth yr ail wobr i Anna Wigley o Gaerdydd am ei cherdd Cuttings a'r drydedd i Elaine Gaston am Offerings. Rhoddwyd pum gwobr gyfartal i Mario Petrucci, Marlene Rosen Fine, Kathryn Simmonds, Sue Butler a Judy Brown a ddaeth yn agos i’r brig. 

Dychwelodd y wobr ddwyflynyddol, Gwobr John Tripp am Farddoniaeth Lafar yn 2007 gyda rowndiau rhagarweiniol yn Abertawe, Caerdydd, Merthyr Tudful a Wrecsam. Cynhaliwyd y rownd derfynol yng Nghaerdydd ym Mwyty Oriel y Sêr yn Neuadd Dewi Sant. Coronwyd y bardd o Abertawe, Peter Read yn brif fuddugwr gyda Martin Daws o Wrecsam yn mynd â'r ail wobr. Dewiswyd y bardd o Gaerdydd, Mab Jones yn enillydd Gwobr y Gynulleidfa mewn brwydr agos â Martin Daws. 

Cyhoeddwyd enillwyr Cystadleuaeth Stori Fer Rhys Davies 2007, a feirniadwyd gan Meic Stephens a Tessa Hadley, dros frecwast hwyr mewn seremoni ym Mwyty Brazz ym Mae Caerdydd yn Ionawr 2008. Lansiwyd y gystadleuaeth, a weinyddir gan yr Academi ac a noddir gan Ymddiriedolaeth Rhys Davies, ym mis Ionawr 2007 a chafwyd nifer fawr o ymgeiswyr o bob rhan o Gymru. Enillydd cyffredinol y wobr o £1000 oedd yr awdur o Gaerdydd, Penny Simpson. Derbyniodd yr wyth a oedd agosaf i'r brig, Marjorie Wynn, T J Davies, Michael Gordon Thomas, Huw Lawrence, Bridget Keehan, Deborah Kay Davies, Kate D’Lima a Jo Mazelis, £100 yr un. Darlledwyd nifer o storïau buddugol gan BBC Radio Wales. Caiff detholiad o'r storïau buddugol, Eagle in the Maze (Gwasg Cinnamon) ei lansio yng Ngŵyl Guardian y Gelli ym mis Mai 2008. 

Gweithgareddau'r Aelodau 

Cynhaliwyd cynhadledd flynyddol yr Academi yn Belfast a'i threfnu ar y cyd â Changen Cymru o Undeb Awduron y DU. Denodd Belfast Meets Wales / O Fôn i Felffast dros 80 o gynrychiolwyr o bob rhan o'r DU am benwythnos o drafod a dadlau, darlleniadau a cherddoriaeth. Roedd yr uchafbwyntiau'n cynnwys cyflwyniad gan y newyddiadurwr Peter Taylor ar hanes y Terfysgoedd; trafodaeth rhwng y dramodwyr Gary Mitchell, Martin Lynch ac Ian Rowlands; taith lenyddol ar fws o amgylch mannau enwog a drwg-enwog Belfast; dangos ffilmiau Cymreig a Gwyddelig; a darlleniadau gan y beirdd o Gymru ac Iwerddon, Ciaran Carson, Catrin Dafydd, Sinéad Morrissey, Ifor ap Glyn ac Ifor Thomas. 

Cynhaliwyd cinio llenyddol blynyddol yr Academi ym Mhortmeirion ym mis Medi. Ar ôl cinio rhoddwyd sgyrsiau gan y dramodydd a'r cyfarwyddwr Ed Thomas a'r awdur a'r cyfarwyddwr artistig Ian Rowlands (Richard Elfyn yn darllen). Trafododd y siaradwyr gyflwr presennol y theatr yng Nghymru, gyda rhai datganiadau dadleuol gan y naill a'r llall. Atgynhyrchwyd darlith Ian Rowlands yn y rhifyn dilynol o Barn.
Ystadegau Aelodaeth 

 Croesawyd y canlynol yn aelodau llawn o'r Academi (yr Adran Gymraeg) yn ystod 2007 - 2008: 


Llwyd Owen, Mary Annes Payne, Manon Steffan Ross, Mary Ann Constantine, Ann Parry Owen a Mike Parker. 

Croesawyd y canlynol yn gymrawd o'r Academi (yr Adran Gymraeg) yn ystod 2007 - 2008: 

Alan Llwyd

Croesawyd y canlynol yn aelodau llawn o'r Academi (yr Adran Saesneg) yn ystod 2007 - 2008: 

Graeme Harper, Jackie Morris, Heather Dyer, Marnie Francis, C.J. Emerson, David Hart, Spencer Jordan, Charlotte Greig, Susanna Gregory, George Rees, Eiry Palfrey, Judith Fathallah, Susan Richardson, Chris Walley, Lara Clough, Clyde Holmes, Maria Donovan, John Tanner, Marilyn Jenkins, Richard Margraaf Turley, Mike Sharpe, Peter Luther (Beckerley), Stefan Jakubowski, Gill James, David Morgan Williams, Tom Bullough, Margaret Topping, Nikita Lalwani, Angela Roberts, Mian Majeed, Barbara Erskine, Michael Tod, Idris Caffrey, Jacob Bush, M.J. Trow, Zoë Brigley a Tiffany Atkinson.

Croesawyd y canlynol yn Gymrodyr o’r Academi (yr Adran Saesneg) yn ystod 2007 - 2008:

Paul Henry, Jim Perrin a Stan Barstow

Bu farw'r Aelodau canlynol: 


Yr Adran Gymraeg: Myrddin Mainwaring, Nel Gwenallt, Dillwyn Miles, Aled Rhys Wiliam a William Hughes Jones

Yr Adran Saesneg: Arnold Rattenbury, Mercer Simpson a Terry Hetherington


Bu farw'r Cymrodyr canlynol:

Yr Adran Gymraeg: Marion Eames, Gwyn Erfyl Jones, a Wil Sam Jones

Yr Adran Saesneg: Roland Mathias

Ystadegau aelodaeth ar 31.03.2008. (Ystadegau'r flwyddyn flaenorol ar 31.03.07 mewn cromfachau)

Aelodau Cymraeg:
 241 (242) 

Cymrodyr:

 15 (17) 

Aelodau Saesneg:
 363 (330) 

Cymrodyr:

 49 (47) 
Taliesin

Mae cylchgrawn llenyddol Cymraeg yr Academi, Taliesin, yn cael ei olygu gan Manon Rhys a Christine James. Fe'i cyhoeddir â chymorth Cyngor Llyfrau Cymru. 2007-2008 oedd ail flwyddyn y rhyddfraint gyfredol o dair blynedd a ddyfarnwyd gan CLlC. Bydd y cylchgrawn yn ymddangos dair gwaith y flwyddyn (haf, gaeaf a gwanwyn) ac mae'n cynnwys ysgrifennu newydd, beirniadaeth, adolygiadau, sylwadau ac, fel bonws ychwanegol, croesair mwyaf cryptig Cymru. 

Taliesin yw cyhoeddiad llenyddol blaenllaw Cymru, ac yn ogystal â hynny mae'n cyfrannu at y drafodaeth ar y celfyddydau gweledol yng Nghymru. Mae adran liw yn archwilio'r cysylltiadau rhwng delweddau a geiriau. Ysbrydolwyd rhifyn 131 (haf 2007) gan yr Eisteddfod Genedlaethol yn Sir y Fflint, ac roedd delwedd gan yr artist preswyl Megan Broadmeadow ar y clawr. Mae ei gwaith yn portreadu treftadaeth ddiwylliannol a diwydiannol yr ardal. Parhaodd y cysylltiad â'r Eisteddfod gyda Rhifyn 132 (gaeaf 2007), gydag enghreifftiau o'r gwaith a ddewiswyd ar gyfer Y Lle Celf. Cefnogodd yr Academi waith yr awdur lleol Aled Lewis Evans fel awdur preswyl yr arddangosfa a chyhoeddir ei waith yn y rhifyn ochr yn ochr ag atgynyrchiadau o'r gweithiau celf. Mae Rhifyn 133 (gwanwyn 2008) yn cynnwys delweddau o fynydda i gyd-fynd â chyhoeddi casgliad Jon Gower o gerddi, Copaon, yn dathlu gwaith y dringwr, Jim Perrin. 

Mae uchafbwyntiau eraill y rhifynnau hyn yn cynnwys gorolwg o waith yr awdur Basgeg, Bernado Atxaga gan Ned Thomas (131); cyfieithiadau o gerddi gan feirdd Hebraeg, Shetland, Pwyleg a Chatalaneg gan Christopher Meredith (131); cerddi newydd gan Gwawr Morris (131), Eurig Salisbury (132), Derec Llwyd Morgan (132) ac Annes Glynn (133); erthyglau gan Rocet Arwel Jones ar graffiti (131); sawl awdur yn bwrw trwyddi ynglŷn â'r pethau sy'n eu gwirioneddol boeni - o declyn llywio â lloeren i gyfieithiadau gwael (132); teyrnged i'r diweddar Wil Sam (133); a'r cyfraniad dychanol dienw rheolaidd, Crafion.

Lansiwyd rhifyn yr Haf ym Mhafiliwn y Celfyddydau yn yr Eisteddfod Genedlaethol yn Sir y Fflint, gyda Gwyn Thomas, Ned Thomas, Jason Walford Davies a T James Jones. Cafwyd mentrau marchnata eraill yn ystod y flwyddyn hefyd gan gynnwys dosbarthu taflenni a chynnig darnau arian a chywion siocled i gyn danysgrifwyr adeg y Nadolig a'r Pasg, gyda pheth llwyddiant.

New Welsh Review 

Yn 2007 cymerodd Tessa Hadley swydd Cadeirydd Bwrdd y New Welsh Review. Cymerwyd ei lle fel cynrychiolydd yr Academi gan David Woolley. Wedi gwasanaeth hir fel ail gynrychiolydd yr Academi, gorffennodd yr Athro Stephen Knight ei dymor. Hyd yma, ni chymerwyd ei le gan unrhyw un. Sefydlwyd y Review gan yr Academi a'r Gymdeithas er Astudio Ysgrifennu Cymreig yn Saesneg. Yn ystod 2007-2008 golygydd y cylchgrawn oedd Francesca Rhydderch, a fydd yn cael ei disodli gan Kathryn Gray yn haf 2008. Noddir y Review gan Gyngor Llyfrau Cymru ac mae'n gyfansoddiadol annibynnol ar yr Academi. 

Gwasanaethau i Lenorion – Ysgoloriaethau


Dyma'r bumed flwyddyn i'r Academi ddyfarnu Ysgoloriaethau i Awduron. Parhaodd Gwen Davies yn ei swydd fel Cadeirydd y Panel Ysgoloriaethau. Roedd cyd aelodau'r Panel, Idris Reynolds, Catherine Fisher, Amanda Hopkinson a Kathryn Gray yn ddarllenwyr. Simon Rees o'r Society of Authors oedd y sylwedydd annibynnol. Wedi ymgyrch hysbysebu gymharol dawel, ystyriwyd 90 o geisiadau gan y panel. Dyfarnwyd ysgoloriaethau gwerth cyfanswm o £95,000 i ddeunaw o awduron. Dyma'r enwau: Matthew David Scott, Debbie Moon, Brett Jocelyn Epstein, Geraint Lewis, Joanna Owen, Llion Iwan, Anna Lewis, Charlotte Greig, Lara Clough, Ceri Wyn Jones, Jill Piercy, Laurence Allan, Sue Barrow, P C Evans, Jon Gower, Zillah Slingsby Bethell, Sarah Broughton, Tom Bullough. 

Ysgoloriaethau yw'r un ffordd fwyaf effeithiol o helpu awduron – maent yn prynu amser a lle gwerthfawr mewn byd lle mae'r ddeubeth hyn yn gynyddol brin. Ysgoloriaethau yw'r hyn sy'n cyfateb heddiw i nawdd mewn dyddiau a fu. Mae'r Academi yn falch o fod wedi darganfod amrywiaeth mor eang a haeddiannol o dderbynwyr, a hithau yr un pryd yn dadlau dros fwy o gyllid. 

Ailadroddodd Gwen Davies, Cadeirydd Panel Ysgoloriaethau’r Academi, y teimlad hwn gan bwysleisio "os bydd lefelau gwell o daliadau i artistiaid/awduron yn aros yn flaenoriaeth, yna bydd mwy o gyllid i'r cynllun hwn yn hanfodol.” 

Gwasanaethau i Awduron - Gwasanaeth Beirniadol i Awduron a Mentora 


Dal i gynyddu a wnaeth y galw am y Gwasanaeth Beirniadol, sy'n cynnig sylwadau diduedd ar waith awduron. Yn 2007-2008 dyfarnwyd lleoedd mentora i saith o lenorion: Ann McManus, Nia Davies, Susmita Bhattacharya, Carys Shannon, David Redd, Imogen Herrad a Sheila McDermid.

Gwasanaethau i Awduron – Gwybodaeth


Daliodd yr Academi i ymateb i ymholiadau a darparu gwybodaeth gyffredinol i awduron. Mae llawer o wybodaeth ar wefan yr Academi. Mae adrannau ychwanegol wedi eu hychwanegu ar Hawlfraint, Archwiliadau Cofnodion Troseddol a Datgeliadau. 

Llyfr y Flwyddyn 

Mae Gwobrau Llyfr y Flwyddyn yn mynd i'r gweithiau llenyddol gorau a gyhoeddwyd yn y flwyddyn galendr flaenorol. Am flynyddoedd lawer Cyngor Celfyddydau Cymru oedd yn dyfarnu'r wobr hon am y llyfr Cymreig gorau i'w ysgrifennu'n greadigol yn y naill iaith a'r llall. Trosglwyddwyd y cyfrifoldeb i'r Academi yn 2003. 

Mae'r Gwobrau wedi eu datblygu yn rhywbeth llawer mwy na gwobr ariannol syml sy'n anrhydeddau awdur. Y llyfr a ysgrifennwyd orau (yn hytrach na'r un a werthodd orau neu sy'n edrych orau) yw’r dehongliad o ‘llyfr gorau’. Dehonglwyd ysgrifennu creadigol fel barddoniaeth, beirniadaeth a rhyddiaith greadigol (yn hytrach na llyfrau coginio, llyfrau chwaraeon, a llyfrau hanes pur). Ceisiwyd cyhoeddusrwydd. Yn sgil hynny cynyddodd ymwybyddiaeth o lenyddiaeth Cymru ynghyd â gwerthiant.

Yn 2004 dyfarnodd yr Academi ei gwobrau Llyfr y Flwyddyn cyntaf i Jerry Hunter a Niall Griffiths am eu llyfrau buddugol a gyhoeddwyd yn 2003. Yn 2005, yr enillwyr oedd Caryl Lewis am Martha, Jac a Sianco (Y Lolfa, 2004) a Owen Sheers am The Dust Diaries (Faber, 2004). Yn 2006, Rhys Evans a enillodd am Gwynfor: Rhag Pob Brad (Y Lolfa, 2005) a Robert Minhinnick am To Babel and Back (Seren, 2005). Enillwyr Llyfr y Flwyddyn 2007 y llynedd oedd Llwyd Owen am Ffydd Gobaith Cariad (Y Lolfa, 2006) a Lloyd Jones am Mr Cassini (Seren, 2006) - y naill a'r llall yn cael siec am £10,000. Cafodd y pedwar agosaf i'r brig £1,000 yr un hefyd - T. Robin Chapman am Un Bywyd o Blith Nifer (Gomer, 2006), Gwen Pritchard Jones am Dygwyl Eneidiau (Gwasg Gwynedd, 2006), Jim Perrin am The Climbing Essays (The In Pinn, 2006) a Christine Evans am Growth Rings (Seren, 2006). 

Erbyn i'r adroddiad hwn eich cyrraedd, bydd gwobrau Llyfr y Flwyddyn 2008 wedi eu cyflwyno mewn cinio llenyddol mawreddog yng Ngwesty’r Hilton, Caerdydd. Panel beirniadu gwobr 2008 yw Siân Thomas, Aled Islwyn a Huw Meirion Edwards (Cymraeg) a  Mavis Nicholson, Trevor Fishlock a Damian Walford Davies (Saesneg). Bydd y ddau enillydd – y naill am lyfr Cymraeg a'r llall am lyfr Saesneg - yn cael £10,000 yr un. Bydd y pedwar awdur arall ar y rhestr fer – dau yn y naill iaith a'r llall – yn cael £1,000. 

Rhan gyntaf y broses yw lansio Rhestr Hir Llyfr y Flwyddyn o ddeg llyfr ym mhob iaith, sy'n lleihau'n Rhestr Fer o dri llyfr yng Ngŵyl y Gelli. Ar gyfer 2008, yr awduron ar y Rhestr Fer Gymraeg oedd: Tony Bianchi am Pryfeta (Gomer, 2007), Ceri Wyn Jones am Dauwynebog (Gomer, 2007) a Gareth Miles am Y Proffwyd a’i Ddwy Jesebel (Gwasg Carreg Gwalch, 2007). Yn Saesneg: Dannie Abse am The Presence (Hutchinson), Tom Bullough am The Claude Glass (Sort Of Books, 2007) a Nia Wyn am Blue Sky July (Seren, 2007).

Cefnogir ymgyrch Rhestr Hir y Wobr gan Gyngor Llyfrau Cymru a llyfrwerthwyr ledled Cymru.

Gwyddoniadur Cymru yr Academi Gymreig 

Â chryn sbloet a sioe, cyrhaeddodd prosiect mawr deng-mlynedd yr Academi, a noddwyd gan y Loteri, ei benllanw. Ag 800,000 o eiriau, 1,112 o dudalennau, 374 o gyfranwyr, ac yn pwyso cymaint â babi newydd-anedig, ymddangosodd y campwaith hir-ddisgwyliedig ddechrau Chwefror 2008. Dan olygyddiaeth y tîm - John Davies, Menna Baines, Nigel Jenkins a Peredur I. Lynch, ymddangosodd Gwyddoniadur Cymru yr Academi Gymreig mewn dwy gyfrol, argraffiad yn y naill iaith a'r llall, a chipio sylw'r farchnad lyfrau. Yn gyforiog o gymysgedd cyfoethog o ffotograffau, llawer ohonynt yn rhai lliw, mapiau, tablau a lluniadau, mae'r Gwyddoniadur yn ddiamau yn llyfr na ddylai unrhyw gartref yng Nghymru fod hebddo. Cymerodd llawer o gartrefi Cymru sylw ar unwaith.

Cyhoeddwyd Gwyddoniadur Cymru yr Academi Gymreig gan Wasg Prifysgol Cymru o dan Ashley Drake, ac fe'i gwnaed yn bosibl gan gyllid arwyddocaol oddi wrth Gyngor Celfyddydau Cymru trwy gyfrwng grant Loteri. Mae darllenwyr wedi datgan bod y llyfrau'n rhai diwylliannol arwyddocaol, yn llawn gwybodaeth, yn ddiddan, yn bleidiol, yn deg ac yn holl gynhwysfawr. “Mae'r naws yn eironig ac yn hunan ddychanol drwyddi draw,” meddai The Sunday Times. “Coron cenedligrwydd.” Mae'r Academi'n amenio.

Lansiwyd y gwaith mewn prif ddigwyddiadau yn Abertawe, Bangor, Caerdydd ac Aberystwyth ac yna mewn lansiadau mewn siopau, derbyniadau a sgyrsiau drwy Gymru benbaladr. 

Hyrwyddo a Marchnata 

Mae'r Academi'n dibynnu fwyfwy ar y rhyngrwyd a thechnolegau newydd eraill i farchnata. Caiff gwybodaeth am ddigwyddiadau a gweithgareddau llenyddol ar draws Cymru ei chrynhoi ar wefan yr Academi a dosberthir yr uchafbwyntiau yn rheolaidd trwy e-gylchlythyr. Gall defnyddwyr danysgrifio i'r cylchlythyr (ac yn wir ddad-danysgrifio) ar lein. Mae'r Academi yn dal i gyhoeddi gorolwg cynhwysfawr o weithgareddau llenyddol yng Nghymru gan gynnwys gwybodaeth am ddigwyddiadau a gweithgareddau ynghyd â chyfleoedd i awduron yn ei chylchgrawn gwybodaeth copi caled, A470.

Ar gyfer digwyddiadau mawr fel Llyfr y Flwyddyn mae'r Academi'n cyflogi arbenigwyr Cysylltiadau Cyhoeddus annibynnol. Ar gyfer 2007-2008 Midas Public Relations a ddefnyddiwyd. 

 Llenyddiaeth a Gofal Iechyd 

Gall awduron creadigol, fel artistiaid o ddisgyblaethau eraill, ddod â ffyrdd newydd o weld a meddwl i helpu gwaith gweithwyr proffesiynol mewn meysydd gwahanol i'w meysydd eu hunain. Bydd yr Academi'n cydweithredu ag amrywiaeth o ddarparwyr gofal iechyd o amgylch Cymru ac erbyn hyn mae nifer o awduron wedi dod yn arbenigwr ar weithio gyda chynulleidfaoedd y gall ymdopi â chelfyddyd prif ffrwd fod yn brofiad anodd. O ganlyniad i berthynas hirdymor yr Academi â Chelfyddydau Anabledd Cymru cynigiwyd ysgol undydd yn cynnwys Nabil Shaban a Kaite O’Reilly a oedd yn defnyddio gwasanaethau arwyddwyr a phalandeipwyr. Yn ychwanegol at brosiect mawr yr Academi yn Ysbyty'r Eglwys Newydd yng Nghaerdydd, parhaodd Uned Ddydd Tegfan ar yr un safle i weithio gyda'r tiwtor Briony Goffin. Defnyddiodd amryw o ysgolion o amgylch Cymru gan gynnwys Ysgol Greenfield, Ysgol Cedar Court, ac Ysgol Penmaes, awduron i weithio gyda'u disgyblion a gosod heriau creadigol iddynt fel rhan o raglen addysg gyfannol. 


Defnyddiodd Mind Casnewydd brofiad Graham Hartill i gael rhai o'u cleientiaid i ysgrifennu a siarad a dweud pethau mewn ffordd newydd. Defnyddiodd Hafal yng Ngogledd Cymru ac Arts Care / Gofal Celf lenyddiaeth fel rhan o'u patrwm gwaith. Anaml y mae creu llenyddiaeth yn bennaf nod mewn gofal iechyd. Fel rheol mae'n rhan o gylch o brofiadau a drefnir i helpu clientiaid sydd y tu allan i drafael y byd, naill ai'n barhaol neu am y tro.


Datblygu llenyddiaeth yw gwaith craidd yr Academi o hyd, yn hytrach na lles cymdeithasol. Ni all yr Academi fod yn adain i'r gwasanaethau cymdeithasol. Ond mae medr diwylliannol, gallu llenyddol, ysgrifennu, yn gwneud y byd yn gyfan yn lle haws dygymod ag ef. 

Hyfforddiant 

Mae prosiectau hyfforddi sy'n cael eu rhedeg gan yr Academi yn cwmpasu cyfleoedd i ddatblygu staff yn fewnol yn ogystal â digwyddiadau cyhoeddus i helpu awduron â gwahanol agweddau ar y byd llenyddol. 

Mae'r Academi yn ceisio gwneud yn siŵr bod ei staff, gan gynnwys staff newydd, yn ymwybodol o arferion da a datblygiadau newydd ym meysydd Iechyd a Diogelwch (gan gynnwys Cymorth Cyntaf a materion personél), TG a'r defnydd effeithiol o dechnoleg gyfoes, gweithdrefnau ariannol a gweinyddu'r celfyddydau'n gyffredinol gan gynnwys marchnata. Diben hyfforddi staff yw cynnal a gwella'r ffordd y mae'r Academi yn cyflwyno gwasanaethau a darparu datblygiad proffesiynol parhaus i staff.

Gall awduron mewn ysgolion, carchardai a'r sector iechyd roi hyfforddiant arbenigol mewn llenyddiaeth i weithwyr proffesiynol o feysydd eraill. Yn aml, gall awdur mewn ysgol gael effaith ddwys ar arferion proffesiynol athrawon yn ogystal ag annog y disgyblion yn eu gwaith.

Mae cydweithredu ag asiantaethau fel Gofal Celf, Celfyddydau Anabledd Cymru a'r gwasanaeth carchardai yn cynnig archwiliadau amlweddog tebyg i gleientiaid a staff. 

Mae gwaith craidd yr Academi’n cynnig cyfleoedd i fynychu gweithdai ysgrifennu gyda llenorion profiadol y cyhoeddwyd eu gwaith yn ogystal â seminarau a darlithoedd yn ymwneud â materion fel hawlfraint, cyhoeddi ar lein, argraffu yn ôl y galw, ysgrifennu a gofal iechyd, ac ysgrifennu ar gyfer ieuenctid anfoddog a chyda nhw. Fel y mae'r adroddiad hwn yn nodi mewn man arall, mae mwy a mwy o asiantaethau yn defnyddio llenyddiaeth – a ffurfiau eraill ar gelfyddyd – fel ffordd o roi llais i'w clientiaid. At hynny, mae'r rhaglen gyffredinol a ddarperir yn uniongyrchol gan yr Academi yn cwmpasu llawer agwedd arall ar y diwydiant ysgrifennu creadigol yn ogystal â bod yn ffenestr siop i'r enghreifftiau cyfoes gorau o'r gelfyddyd ei hun.

Fel partner, mae'r Academi bellach wedi ymuno â literaturetraining, cydgysylltydd hyfforddiant y DU ar gyfer y byd llenyddol.

Polisi Arian Wrth Gefn 

Mae'n bolisi gan yr Academi
 i geisio cadw cronfeydd digyfyngiad, sef arian rhydd wrth gefn y Gymdeithas, ar lefel sy'n gyfwerth ag oddeutu chwe mis o wariant digyfyngiad. Mae hyn yn darparu digon o arian i dalu costau rheoli a gweinyddu ynghyd â chostau cefnogi, ac i ymateb i geisiadau brys am gymorth i brosiectau a chymorth arall a ddaw o bryd i'w gilydd. Rhywbeth i anelu ato yw'r polisi hwn.

Prif Swyddogaethau a Chynlluniau

· Awduron ar Daith - sy'n gweithredu i raddau helaeth â chyllid cyfatebol gan bartneriaid. Mae'n cefnogi 1000 o ddigwyddiadau yn flynyddol

· Cefnogi Rhaglenni - sy'n cynnig cymorth i drefnwyr gwyliau a dilyniannau o ddigwyddiadau arbenigol

· Sgwadiau Sgwennu Pobl Ifanc - sy'n cefnogi dros bump ar hugain o sgwadiau ar draws Cymru

· Preswylfeydd Awduron - sy'n cefnogi ymweliadau hirach gan awduron â sefydliadau addysgol a sefydliadau eraill 

· Ysgoloriaethau i Awduron - sy'n cynnig cymorth ariannol i awduron sy'n dymuno datblygu prosiectau penodol

· Llyfr y Flwyddyn – gwobrau llyfrau blynyddol i'r llyfrau gorau o Gymru

· Cystadleuaeth Farddoniaeth Ryngwladol Caerdydd

· Gwobr John Tripp am Farddoniaeth Lafar

· Cystadleuaeth Stori Fer Rhys Davies

·  Cystadleuaeth Lingo i ddysgwyr y Gymraeg

·  Hyrwyddo Uniongyrchol gan yr Academi (gan gynnwys Gwyliau Llên y Lli, Dylan Thomas, Talacharn a Tŷ Newydd )

· Gweithgareddau aelodau'r Academi 

· Gwasanaethau Gwybodaeth a Chyngor i Awduron

· Hyrwyddo a Marchnata Llenyddiaeth

· Awduron mewn Carchardai

· Gwaith maes yng Ngorllewin Cymru, Gogledd Cymru a De-ddwyrain Cymru

· Datblygu Llenyddiaeth yng Ngwynedd ac Ynys Môn

· Cyhoeddiadau (Taliesin, Gwyddoniadur Cymru yr Academi Gymreig)
· Ymgyrchoedd Twristiaeth Ddiwylliannol 

· Cynlluniau Llenyddiaeth ac Iechyd 

· Hyfforddiant mewn Llenyddiaeth 

· Cynrychioli Buddiannau Awduron

· Gwybodaeth a Chyngor i Ddarllenwyr 

· Canolfan Glyn Jones 

· Gweithgareddau llenyddol a gwaith cydweithredol yng Nghanolfan Mileniwm Cymru

· Gweithgareddau llenyddol a gwaith cydweithredol yn yr Eisteddfod Genedlaethol

· Datblygu Llenyddiaeth Ethnig

· Y Bardd Cenedlaethol

· Bardd Plant Cymru

· Cymru yng Ngŵyl Lenyddiaeth y Gelli

· Gwybodaeth a chyngor ar waith cydweithredol llenyddol rhyngwladol 

Gweithgareddau 2008-2009 

Fel y nodwyd eisoes yn yr adroddiad hwn, mae swyddogaeth yr Academi fel asiantaeth hyrwyddo llenyddiaeth i Gymru yn hanfodol i les llenyddol y wlad. Mae Cymru a Llywodraeth ei Chynulliad wrthi'n adeiladu cenedl. Mae Cymru'n datblygu cysylltiadau rhyngwladol nad ydynt yn efelychu rhai Lloegr yn slafaidd. Mae Cymru hefyd yn datblygu ei brand ei hun o bolisi ar gyfer addysg, iechyd, datblygu economaidd a gofal cymdeithasol. Mae'r Academi’n benderfynol o gyd-ymdeithio ac ymateb i'r trefniadau newydd hyn. 

Fel y nodwyd yn gynharach, mae CCC wedi datblygu strategaeth ddrafft ar gyfer ffurfiau ar gelfyddyd ar gyfer 2008-2013. Bydd cynlluniau'r Academi yn gweithio i ategu hon.
Y flwyddyn ariannol y mae'r adroddiad hwn yn ei chwmpasu (2007-2008) oedd y brysuraf er pan ddaeth yr Academi i fod. Po fwyaf y galw am ein gwasanaethau, mwyaf adnabyddus y daw'r Asiantaeth. Po fwyaf y galw, mwyaf y mae angen i'r Academi ymateb. Mae llenyddiaeth Cymru'n tyfu. Ar gyfer 2008-2009 bydd angen i'r Academi wario'r adnoddau sydd ganddi'n ofalus a gwneud mwy a mwy o ddewisiadau strategol. Mae'r tair prif broblem a nodwyd yn ein hadroddiad diwethaf yn aros:

1. Cydnabyddiaeth ariannol wael i awduron

2. Diffyg digon o adnoddau i gynnal Awduron ar Daith - cynllun yr Academi sydd ag addysg yn ganolbwynt iddo – am flwyddyn gron  

3. Diffyg digon o adnoddau i ateb y galw am ysgoloriaethau 

Byddwn yn chwilio'n fwy taer am gyllid ychwanegol o'r sectorau cyhoeddus a phreifat.

Yn arbennig ar gyfer 2008-2009 bydd yr Academi:

· Hyrwyddo Gwyddoniadur Cymru yr Academi Gymreig trwy ddigwyddiadau, darlithoedd ac ymgyrchoedd eraill.

· Gwobrwyo enillwyr Cystadleuaeth Farddoniaeth Ryngwladol Caerdydd 2008 yr Academi. 

· Lansio Cystadleuaeth Farddoniaeth Ryngwladol Caerdydd 2009 yr Academi gyda'r beirniaid Ian McMillan a Kurt Heinzelman.

· Hyrwyddo amrywiaeth mwy o weithgareddau yn ystod yr Eisteddfod Genedlaethol yng Nghaerdydd, gan gynnwys Stomp 500-sedd.

· Rheoli Gŵyl Llên y Lli ddwyieithog a mwy - Deffro’r Dychymyg - ym mis Hydref 2008.

· Parhau â gwyliau awduron Cymraeg yng Ngwynedd.

· Datblygu cyfres o Deithiau Cerdded Llenyddol. Bydd y gyfres lansio o dair taith, i ddathlu gwaith a bröydd Raymond Williams, Alun Lewis a Margiad Evans, yn cael ei dilyn gan daith Gymraeg ei chyfrwng yn y gogledd a theithiau eraill mewn ardaloedd eraill. 

· Darparu elfennau llenyddol i nifer o wyliau Cymru – Sesiwn Fawr Dolgellau, Gŵyl Bedwen Lyfrau, Gŵyl Ganol Haf Dinbych. 

· Ehangu cynigion yr Academi ar gyfer cynyddu twristiaeth ddiwylliannol trwy gynorthwyo cyfres Ymddiriedolaeth Rhys Davies o blaciau coffa (gosodir y rhai i Alun Richards ac R S Thomas yn 2008). Hyrwyddir y rhaglen hon (ynghyd â'r Teithiau Bws) trwy ddatblygu map a rhestr ryngweithiol o enwau lleoedd ar y we.

· Lansio Eagle In The Maze, detholiad y Cinnamon Press o enillwyr Cystadleuaeth Stori Fer Rhys Davies ers 2007. Yn gynnar yn 2009 lansio Cystadleuaeth 2010. 

· Parhau i ehangu Nights For The Unpublished, cyfres boblogaidd yr Academi o nosweithiau hyrwyddo cyfranogol.

· Cynnal cynhadledd ffuglen wyddonol – Gofod, Amser, Peiriannau ac Anghenfilod - ym Mhrifysgol Morgannwg.

· Cynorthwyo Tŷ Newydd â'i ŵyl lenyddiaeth flynyddol. 

· Dal i gydweithio â Galeri, Caernarfon ar raglen o ddigwyddiadau llenyddol, gan gynnwys y digwyddiadau poblogaidd Cerddi yn y Cwpwrdd Cotiau.
· Datblygu cynnwys sain gwefan newydd yr Academi ac ymchwilio i ychwanegu cynnwys fideo.

· Ehangu swyddogaeth y Bardd Cenedlaethol newydd (Gillian Clarke) - gyda digwyddiadau yn Nhalgarreg, Glasgow, Llundain, Belfast a Dulyn.

· Gweithio gyda'r Forward Press, y Gymdeithas Farddoniaeth (Llundain), Llyfrgell Farddoniaeth yr Alban (Caeredin), a Chanolfan Heaney (Belfast) i hyrwyddo Diwrnod Cenedlaethol Barddoniaeth.

· Gweithio gyda sefydliadau sy'n bartneriaid (CCC, Cyngor Llyfrau Cymru, y Llyfrgell Genedlaethol a Llywodraeth Cynulliad Cymru) i gael mwy o amlygrwydd yng Ngŵyl y Gelli (Mai 2008) ac i barhau â'r cynnydd yn nifer y digwyddiadau Cymreig.

· Cynnal cynhadledd Gymraeg yn sir Benfro ar thema'r Goruwchnaturiol.

· Ehangu'r gyfres o ddigwyddiadau Arddangos Awduron yn tynnu sylw at waith cyfranogwyr newydd y cynllun Awduron ar Daith neu gyfranogwyr nas defnyddir yn aml.

· Â chymorth Cronfa John Tripp, cynnal ysgol undydd i ddathlu gwaith yr awdur hwn. Bydd hyn yn cynnwys comisiynu'r bardd/actor Peter Read i ddatblygu sioe undyn ar John Tripp a threfnu darlith flynyddol Gwyn Jones i'w thraddodi ar John Tripp gan yr Athro Tony Curtis.

· Gweithio gyda Chyngor Llyfrau Cymru ac eraill ar ymgyrchoedd ar gyfer y Flwyddyn Ddarllen Genedlaethol.

· Trefnu cinio dwyieithog i aelodau. 

· Parhau i ehangu nifer y Sgwadiau Sgwennu â chymorth gan Trenau Arriva Cymru, Dinefwr NT, ac eraill.

· Cynnal yr encil Mountains & Islands i awduron ym Maenorbŷr ym mis Tachwedd 2008.

· Hyrwyddo Diwrnod Roald Dahl ym mis Medi 2008.

· Parhau i weithio gyda Lingo Newydd i gynnal cystadleuaeth ysgrifennu rhyddiaith i ddysgwyr.

· Gweithio gyda Music Theatre Wales, Galeri a Chanolfan Mileniwm Cymru i gyflwyno elfen addysg i gyd-daro â chynhyrchiad Cymraeg newydd o The Soldier’s Tale.

· Gweithio gyda Theatr Hijinx i ddatblygu elfen ysgrifennu creadigol mewn prosiect atgofio a ysbrydolwyd gan eu sioe The Other Woman. 

· Trefnu gweithdai rap Berw’r Bae gyda Chanolfan Mileniwm Cymru. 

· Bod yn bartner i'r sefydliad Prydeinig literaturetraining yn y gwaith o ddatblygu cyfleoedd hyfforddi newydd i awduron Cymru (yn cynnwys rhywbeth yn Llên y Lli 2008).

· Gweithio gyda chyhoeddwyr y gyfres Llyfrgell Cymru o ailargraffiadau a blodeugerddi. 

· Cefnogi sefydlu siop lyfrau llenyddol a diwylliannol yng Nghanolfan Mileniwm Cymru.

· Sicrhau bod buddiannau awduron yn cael eu cynrychioli, ac yn arbennig hawliau digidol, yn sectorau cyhoeddi, llyfrgell a darlledu.

· Chwilio am gyllid (i ddechrau trwy gynlluniau Cwmnïau Disglair CCC) i benodi Swyddog Marchnata i'r Academi a fyddai'n helpu'r Asiantaeth i gyrraedd ymhellach ymhlith gwahanol gymunedau Cymru. 

· Chwilio am gyllid (i ddechrau trwy gynigion Cwmnïau Disglair CCC) i benodi Swyddog Addysg i'r Academi i reoli'r cynnydd cynyddol yn nifer y Sgwadiau Sgwennu, cystadlaethau ysgrifennu i bobl ifanc a'r galw o'r sector addysg.

· Â chymorth CCC, ceisio cynyddu gwerth gwobr Llyfr y Flwyddyn ac yn ogystal, ceisio cynnig gwobrau ar gyfer dosbarthiadau priodol mewn ffuglen, barddoniaeth a beirniadaeth.

· Cynnal ysgolion undydd a dathliadau eraill i nodi pen-blwyddi rhai o awduron mwyaf Cymru yn 70 ac 80 oed. 

· Cyfnerthu'r cyngor i awduron ar wefan yr Academi trwy ychwanegu 60,000 o eiriau, yn draethodau a gomisiynir yn arbennig ar bynciau sy’n berthnasol i ysgrifennu mewn cyd-destun Cymreig.

· Rheoli cyfres o ddigwyddiadau llenyddol â chyllid gan Cadwyn Clwyd.

· Gweithio gyda Chanolfan Mileniwm Cymru, cyhoeddwyr Cymru a phartneriaid eraill i gyflwyno rhaglen barhaus o ddigwyddiadau llenyddiaeth amrywiol, hygyrch, rhad ac am ddim yng Nghanolfan Mileniwm Cymru. Bydd hyn yn cynnwys Cyfres o Sgyrsiau newydd.

· Ceisio arian oddi wrth Sgiliau Sylfaenol Cymru (LlCC) i barhau ac ehangu’r prosiect Ysgrifennu yn y Carchar  yng ngharchardai Cymru, ar y cyd â Phartneriaeth Llyfrgelloedd Carchardai Cymru.

· Gweithio gydag ieithoedd newydd Cymru.

Gweithgareddau 2009-2010 

Yn ychwanegol at barhau â mentrau priodol a gychwynnwyd yn 2008-2009 a chynnal rhaglen reolaidd yr Academi o weithgareddau bydd yr Asiantaeth hefyd yn gwneud y canlynol: 

· Gweithio gyda Phil Cope ac asiantaethau eraill ar ddathliad gweledol a llenyddol o ‘Guernica’ Picasso.

· Ymwneud ag awduron y tu allan i feysydd diddordeb traddodiadol yr Academi gan gynnwys sgriptwyr ffilmiau, dramodwyr, newyddiadurwyr, awduron chwaraeon a blogwyr.

· Cynyddu'r cyswllt â llenorion ac ysgrifennu yn y rhanbarthau hynny yng Nghymru lle mae'r ymateb ar ei isaf ar hyn o bryd. 

· Cynyddu'r cysylltiad â llenyddiaeth ymhlith pobl ddifreintiedig. 

· Cynyddu cydnabyddiaeth fyd-eang o lenyddiaeth a threftadaeth lenyddol Cymru trwy deithiau rhyngwladol.

· Cynyddu'r cymorth i waith ein prif bartneriaid, sef Canolfan Dylan Thomas yn Abertawe a Chanolfan Ysgrifennu Tŷ Newydd yn Llanystumdwy. 

· Ceisio cyllid newydd i Ŵyl Llên y Lli fwy.

· Adolygu gwaith prosiect Datblygu Llenyddiaeth y Cymoedd a cheisio datblygu prosiectau tebyg mewn rhannau eraill o Gymru. 

· Parhau i ychwanegu at elfen Gymreig gŵyl y Gelli. 

· Ehangu Teithiau Bws Llenyddol ac atyniadau Twristiaeth Ddiwylliannol eraill.

· Cynllunio cyfraniadau at y rhaglen ddiwylliannol ar gyfer Gemau Olympaidd 2012. 

· Cynnal yr encil Mountains & Islands i awduron ym Mannau Brycheiniog ym mis Tachwedd 2009.

· Cydweithredu â Chanolfan Mileniwm Cymru a'i phreswylwyr i gyflwyno Penwythnos Agored o weithgaredd i ddathlu ei phumed pen-blwydd yn ystod hydref 2009.

· Cynnal digwyddiadau llenyddiaeth ar gyfer yr ymwelwyr ifanc a ddaw i Eisteddfod yr Urdd yng Nghanolfan Mileniwm Cymru ym mis Mai/Mehefin 2009.

· Cynnal ysgol haf breswyl aml ffurf ar gelfyddyd i bobl ifanc yng nghanolfan yr Urdd yng Nghanolfan Mileniwm Cymru, ar y cyd â'r cwmnïau preswyl eraill.

· Darparu elfen lenyddol i Ŵyl Smithsonian yn Washington, DC.

· Cynnal cynhadledd Saesneg i aelodau.

· Cynnal ysgol undydd Gymraeg i aelodau. 

· Datblygu gwaith mewn ieithoedd ar wahân i'r Gymraeg a'r Saesneg.
Petai yna adnoddau newydd priodol byddai'r Academi hefyd yn gwneud y canlynol:

· Trefnu bod hyfforddiant ar gael i awduron a hoffai weithio mewn meysydd newydd ac yn arbennig i'r rhai a hoffai weithio yn y sector iechyd neu gyda grwpiau difreintiedig yn economaidd, grwpiau lleiafrifol neu grwpiau bregus. 

· Hwyluso cyswllt ag ysgrifennu ymhlith cymunedau ethnig Cymru trwy benodi Gweithiwr Maes Cymunedau Ethnig. Bydd y Gweithiwr maes newydd yn chwilio am ffyrdd o ddarparu cyfleoedd yn y mamieithoedd ac mewn ail iaith mewn Wrdw, Pwyleg, Somaleg, Bengaleg, Arabeg ac ieithoedd eraill a siaredir gan ddinasyddion newydd Cymru. 

· Gwella gwobr Llyfr y Flwyddyn trwy gynyddu'r wobr ariannol a chynnal ymgyrch gyhoeddusrwydd fwy gweledol 

· Cynyddu swyddogaeth Bardd Plant Cymru trwy arian ychwanegol oddi wrth sefydliadau a ffynonellau eraill.

· Datblygu partneriaethau a chyfleoedd i awduron Cymru dramor.


· Chwilio am gyllid penodol i adfywio ac ehangu prosiect yr Academi, Cerdd Fawr Caerdydd. 


Gweithgareddau 2010-2011 

Bydd yr Academi’n ceisio adolygu'r ffordd y mae'n ymwneud â darllenwyr ac awduron ar draws Cymru. Bydd yn adolygu'r ffordd y mae'n cydweddu ag amcanion strategol CCC a'i chynlluniau pum mlynedd ar gyfer ffurfiau ar gelfyddyd. Bydd yr Academi yn adolygu ei darpariaeth gan sicrhau ei bod yn dal i gyrraedd y nifer fwyaf sy'n bosibl o gyfranogwyr a defnyddwyr a'i bod yn gwneud hyn mewn ffordd sy'n rhoi'r gwerth gorau am arian. 

· Bydd yr Academi'n edrych tuag at lywodraeth leol er mwyn cael partneriaethau a chefnogaeth. 

· Bydd yr Academi yn adolygu ei hagwedd at gyllid sector preifat a bydd yn mynd ati i weithio ar raglen o godi arian newydd.

· Bydd cynigion yr Academi (a'i chyfraniad i flaengynllun CCC) o ran cynnydd yn y ffioedd sydd ar gael i lenorion wedi dechrau dwyn ffrwyth. 

· Bydd digido ac adolygu Gwyddoniadur Cymru yr Academi Gymreig yn dechrau.

· Bydd cynigion i gael gŵyl Lenyddiaeth Plant yng Nghymru yn cael eu symud ymlaen.

· Gan barhau â'r rhaglen o ddarpariaeth uniongyrchol, bydd yr Academi yn trefnu cynhadledd lenyddol ddwyieithog (yn seiliedig ar fodel Belfast).

Staff ac aelodau o bwyllgorau 

Peter Finch, Prif Weithredwr

Lleucu Siencyn, Dirprwy 

Elinor Robson, Rheolwr Busnes

R T Mole, Swyddog Prosiectau 

Sian Teleri Davies, Swyddog Llenyddiaeth 

Hollie Aldridge, Swyddog Llenyddiaeth 

Petra Bennett, Swyddog Llenyddiaeth 

Alys Rook, Swyddog Gweinyddol 

Elin Williams, Cynorthwyydd Personol i'r Prif Weithredwr 

Bronwen Price, Cynorthwyydd Gweinyddol (rhan-amser) 

Ciron Gruffudd, Swyddog Llenyddiaeth, Canolfan Mileniwm Cymru (contract tymor-byr hyd Chwefror 2008) 

Mary Cassar, Swyddog Cyfrifon (rhan-amser) 

Louise Richard, Swyddog Datblygu Llenyddiaeth y Cymoedd (o fis Awst 2007) 

Olwen Dafydd, Gweithiwr Maes Gogledd Cymru (hyd Ionawr 2008) 

Llio Prydderch Huws, Gweithiwr Maes Gogledd Cymru (o fis Rhagfyr 2008) 

Gwen Lasarus James, Hyrwyddwr Llenyddiaeth Gwynedd 

Aelodau o Fwrdd Rheoli'r Academi ar 31ain Mawrth, 2008 

John Pikoulis (Cyd-gadeirydd)

Harri Pritchard Jones (Cyd-gadeirydd)

Phil Carradice (Adran Saesneg yr Academi) 

Gareth Miles (Adran Gymraeg yr Academi)

Sally Baker (Tŷ Newydd)

Ned Thomas (Mercator)

David Woolley (Canolfan Dylan Thomas)

Hedd ap Emlyn (enwebai CLILC)

Geraint James (enwebai CLILC o fis Gorffennaf, 2007)

Mian Majeed (Bazm-e-Adab) 

Grahame Davies (BBC), o 2006 

Hazel Walford Davies, o 2006 

David Newland (CCC) yn rhinwedd ei swydd 

Aelodau o is-bwyllgor Aelodau'r Academi ar 31 Mawrth, 2008 

Rocet Arwel Jones (Cyd-gadeirydd)

Elinor Wyn Reynolds

Damian Walford Davies 

Dafydd John Pritchard 

Aled Lewis Evans 

Luned Emyr 

Catherine Merriman (Cyd-gadeirydd) 

Gillian Clarke

Ifor Thomas (cyfetholedig)

Ann Drysdale

Diana Griffiths 

Cary Archard 

Aelodau o Banel Ysgoloriaethau'r Academi ar 31 Mawrth, 2008

Gwen Davies (Cadeirydd)

Idris Reynolds

Catherine Fisher

Amanda Hopkinson 

Kathryn Gray 

Beirniaid Llyfr y Flwyddyn yr Academi 2007-2008

Sian Thomas

Aled Islwyn

Huw Meirion Edwards

Mavis Nicholson

Trevor Fishlock

Damian Walford Davies 

Cyfrifwyr ac Archwilydd yr Academi 

Susan J. Arthur & Company Cyf 

Y llynedd (2006-2007 12059)

Gweithgarwch Llenyddol yr Academi 2007 - 2008

	Ardal Awdurdod
	Digwydd.
	Digwydd.
	Ieith-
	Cyfanswm
	Cost
	Cost
	Cyfanswm 
	Amcan. o
	Nifer y
	Cost y  

	Lleol
	Saesneg
	Cymraeg
	oedd
	
	digwydd.
	digwydd.
	gwariant yr
	gyf. cost
	digwydd.
	digwydd.

	
	 
	 
	 eraill
	 
	Saesneg
	Cymraeg
	Academi
	digwyddiadau
	%
	%

	Ynys Môn
	22
	76
	0
	98
	3,695.00
	2,807.00
	6,502.00
	10,598.26
	7%
	2%

	Blaenau Gwent
	14
	0
	0
	14
	5,670.00
	0.00
	5,670.00
	9,242.10
	1%
	2%

	Pen-y-bont ar Ogwr
	14
	0
	0
	14
	8,959.00
	0.00
	8,959.00
	14,603.17
	1%
	3%

	Caerffili
	18
	6
	0
	24
	5,426.00
	490.00
	5,916.00
	9,643.08
	2%
	2%

	Caerdydd
	134
	49
	6
	189
	58,256.00
	17,982.00
	76,238.00
	124,267.94
	13%
	23%

	Caerfyrddin
	20
	31
	0
	51
	2,487.00
	3,502.00
	5,989.00
	9,762.07
	4%
	2%

	Ceredigion
	14
	42
	0
	56
	2,300.00
	11,821.00
	14,121.00
	23,017.23
	4%
	4%

	Conwy
	21
	34
	0
	55
	4,394.00
	1,715.00
	6,109.00
	9,957.67
	4%
	2%

	Dinbych
	25
	38
	0
	63
	7,586.00
	8,671.00
	16,257.00
	26,498.91
	4%
	5%

	Fflint
	14
	29
	0
	43
	2,495.00
	6,906.00
	9,401.00
	15,323.63
	3%
	3%

	Gwynedd
	44
	231
	0
	275
	16,275.00
	39,564.00
	55,839.00
	91,017.57
	20%
	17%

	Merthyr Tudful
	24
	10
	0
	34
	4,577.00
	619.00
	5,196.00
	8,469.48
	2%
	2%

	Sir Fynwy
	36
	0
	0
	36
	4,645.00
	0.00
	4,645.00
	7,571.35
	3%
	1%

	Castell-nedd PT
	13
	0
	0
	13
	1,355.00
	0.00
	1,355.00
	2,208.65
	1%
	0%

	Casnewydd
	36
	0
	0
	36
	14,222.00
	0.00
	14,222.00
	23,181.86
	3%
	4%

	Sir Benfro
	18
	17
	0
	35
	5,580.00
	1,415.00
	6,995.00
	11,401.85
	2%
	2%

	Powys
	98
	41
	0
	139
	23,406.00
	4,670.00
	28,076.00
	45,763.88
	10%
	9%

	RhCT
	34
	2
	0
	36
	21,104.00
	100.00
	21,204.00
	34,562.52
	3%
	6%

	Abertawe
	74
	17
	0
	91
	9,241.00
	1,257.00
	10,498.00
	17,111.74
	6%
	3%

	Tor-faen
	7
	1
	0
	8
	3,277.00
	15.00
	3,292.00
	5,365.96
	1%
	1%

	Bro Morgannwg
	45
	0
	0
	45
	6,182.00
	0.00
	6,182.00
	10,076.66
	3%
	2%

	Wrecsam
	12
	13
	0
	25
	3,752.00
	1,515.00
	5,267.00
	8,585.21
	2%
	2%

	Y tu allan i Gymru
	11
	17
	2
	30
	5,283.00
	3,501.00
	8,784.00
	14,317.92
	2%
	3%

	Cyfanswm
	748
	654
	8
	1410
	£220,167.00
	£106,550.00
	£326,717.00
	£532,548.71
	 
	 

	Cyfanswm fel %
	53%
	46%
	1%
	100%
	67%
	33%
	100%
	 
	100%
	100%

	
	 
	 
	 
	 
	 
	 
	 
	 
	 
	 

	Rhanbarth:
	 
	 
	 
	 
	 
	 
	 
	 
	 
	 

	De Cymru
	362
	68
	6
	436
	132,318.00
	19,206.00
	151,524.00
	246,984.12
	31%
	46%

	Gogledd Cymru
	138
	421
	0
	559
	38,197.00
	61,178.00
	99,375.00
	161,981.25
	40%
	30%

	Gorllewin Cymru
	237
	148
	0
	385
	44,369.00
	22,665.00
	67,034.00
	109,265.42
	27%
	21%

	Y tu allan i Gymru
	11
	17
	2
	30
	5,283.00
	3,501.00
	8,784.00
	14,318.00
	2%
	3%

	Cyfanswm
	748
	654
	8
	1410
	£220,167.00
	£106,550.00
	£326,717.00
	£532,548.79
	100%
	100%


� Fel elusen gofrestredig mae'r Academi'n ddarostyngedig i argymhellion cyfrifyddu'r Comisiwn Elusennau.





29

